
dvädaço viläsaù

ekädaçé-nirëayaù 

namo bhagavate tasmai yasya priyatamä tithiù |

ekädaçé dvädaçé ca sarväbhéñöa-pradä nåëäm ||1||

çré-caitanyam ahaà vande yad-äçraya-rasäplutaù |

väïchätétaà phalaty eva manoratha-mahéruhaù ||

pürvaà nitya-kåtya-likhanena nitya-püjä-vidhià likhitvä samäpyädhunä pakña-püjä-vidhià likhan präripsita-susiddhaye lekhä-prakaraëänusäreëa devaà praëamati—nama iti | yasya bhagavataù priyatamä parama-vallabhä ekädaçé dvädaçé ca tithir eva nåëäà sarväbhéñöaà prakarñeëa dadätéty arthaù ||1||

atha pakña-kåtyäni 

itthaà ca nityaà kurväëaù ka-püjä-mahotsavam |

harer dine viçeñeëa kuryät taà pakñayor dvayoù ||2||

itthaà pürva-likhita-prakäreëa, ka-püjaiva mahotsva-rataà, harer dinam ekädaçé dvädaçé cety upaväsa-dinaà lakñyate tasmin | taà ka-püjä-mahotsavam ||2||

atra vratasya nityatväd avaçyaà tat samäcaret |

sarva-päpäpahaà sarvärthadaà çré-kåñëa-toñaëam ||3||

tatra hari-dine tad vrataà, tat-phalaà samäsenollihati—sarveti ||3||

atha çrémad-ekädaçé-vratasya nityatvam

tac ca kåñëa-préëanatväd vidhi-präptatvatas tathä |

bhojanasya niñadhäc cäkaraëe pratyaväyataù ||4||

tatra ca çré-bhagavat-toñaëatvena vidhi-präptatvena bhojana-niñedhena akaraëe pratyaväyotpattyä ceti caturdhä nityatvaà likhitaà tac ceti | yadyapi akaraëe pratyaväyata eva mukhyaà nityatvaà, tathäpi çré-viñëu-puräëänäà çré-bhagavat-préëanatvenaiva paramaà mukhyaà tat likhitam | tathä sämänyato vihita-niñedhätikrameëa sarvatra doña-çravaëät vidhi-niñedha-präptatayä ca nityatvaà sidhyed eva | tac ca çré-hemädri-prabhåtibhir vivåtya likhitam evästéty atra tad-vistäraëenälam | evaà sarvatrnyaträpy ühyam |

tatra çré-bhagavat-préti-hetutvam

matsya-bhaviñya-puräëayoù—
ekädaçyäà nirähäro yo bhuìkte dvädaçé-dine |

çuklä vä yadi vä kåñëä tad vrataà vaiñëavaà mahat ||5||


ägneye—

ekädaçyäà na bhuïjéta vratam etad dhi vaiñëavam ||6||

tatra çré-vaiñëavänäà mukhyatama-nityatvam adau likhati ekädaçyäm iti | vaiñëavaà viñëu-priyatamam ity arthaù ||5-6||

båhan-näradéye ekädaçé-mähätmyärambhe [1.23.2-3]—

brähmaëa-kñatriya-viçäà çüdräëäà caiva yoñitäm |

mokña-daà kurvatäà bhaktyä viñëoù priyataraà dvija ||7||

ekädaçé-vrataà näma sarväbhéñöa-pradaà nåëäm |

kartavyaà sarvathä vipra viñëu-préti-karaà yataù ||8||

kurvatäm ekäraçé-vratam iti jïeyam ||7|| viprair iti teñäà mukhyatvät ||8||

atha vidhi-präptatvam


tatra kaëvaù—

ekädaçyäm upavasen na kadäcid atikramet ||9||


ägneye—

upoñyakädaçé räjan yävad-äyuù-pravåttibhiù ||10||


ataeva viñëu-rahasye—

dvädaçé na pramoktavyä yävad-äyuù-pravåttibhiù ||11||

yävad-äyuù-pravåttibhir iti yävaj-jévam ity arthaù || etena na kadäcid atikramed ity anena nityatvaà sädhitam eva | tad eva tyäga-niñedhena sädhayati—dvädaçéti ||11||

atha bhojana-niñedhaù 

çré-näradéye [2.24.23] pädmottara-khaëòe [6.234.11] ca—
raöantéha puräëäni bhüyo bhüyo varänane |

na bhoktavyaà na bhoktavyaà sampräpte hari-väsare||12||

raöanti ghoñayanti | varänane he mohinéti çré-rukmäìgada-väkyam | pädmottara-khaëòe ca çré-durgäà prati çré-çivasya ||12||

kià ca—

ägamäù çataço räjann itihäsä raöanti hi |

na bhoktavyaà na bhoktavyaà sampräpte hari-väsare ||13||

åñayaù saìghaçaù sarve näradädyäç ca cukruçuù |

na bhoktavyaà na bhoktavyaà sampräpte hari-väsare ||14||


viñëu-småtau—

ekädaçyäà na bhuïjéta kadäcid api mänavaù ||15||


çåìgi-åñi-prokte ca—

ekädaçyäà na bhuïjéta dåñöe rajasy api ||16||

båhan-näradéye tatraiva [1.23.5]—

upaväsa phalaà lipsur jahyäd bhukti-catuñöayam |

pürväpara-dine räträv aho-rätraà tu madhyame ||17||

anyatra ca—

säyam ädy-antayor ahnoù säyaà prätaç ca madhyame |

upaväsa-phalaà prepsur jahyäd bhukta-catuñöayam ||18||

upaväsasya phalaà çré-bhagavat-toñaëädi | tat präptam icchuù, pürvasmin saàyama-dine aparasmiàç ca päraëa-dine rätrau jahyäd iti bhojana-dvayam | tathä madhyame upaväsa-dine divä naktaà ceti bhojana-dvayam eva bhojana-catuñöayaà parityajet | bhakteti päöhe’pi sa evärthaù | yac coktaà—jahyäd bhakta-dvayaà nitye kämye bhakta-catuñöayam iti | tac ca vaiñëavetareñu kämiñu gåhiñu nitya-kämya-bhedäbhipräyeëaiva | vaiñëaveñu ca sarvathä ntiyam eva phala-çravaëädikaà ca darça-paurëamäsädivan nityatve’pi na virudhyata iti dik ||17-18||

athäkaraëe pratyaväyäù

çré-näradéye [1.23.8]—

yäni käni ca päpäni brahma-hatyä-samäni ca |

annam äçritya tiñöhanti sampräpte hari-väsare |

täni päpäny aväpnoti bhuïjäno hari-väsare||19||

kià ca [2.3.16]—

so'çnäti pärthivaà päpaà yo'çnäti hari-väsare||20||

pärthivaà påthivyäà vartamänaà sarvam ity arthaù ||20||

skände—
mätåhä pitåhä caiva bhrätåhä guruhä tathä |

ekädaçyäà tu yo bhuìkte viñëu-loka-cyuto bhavet||21||

yo bhuìkte sa mätåhädir bhavati | tat-tad-vadha-päpaà präpnotéty arthaù | viñëu-lokät vaikuëöhät cyuto bhavati, na kadäcid api gacchatéty arthaù | yad vä, viñëu-lokät vaiñëaväc cyuto bhavati | tat-saìgaà na präpnotéty arthaù ||21||


kià ca, tatraivomä-maheçvara-saàväde—
agnivarëäyasaà tékñëaà kñipanti yama-kiìkaräù |

mukhe teñäà mahädevi ye bhuïjanti harer dine ||22||

harer dine hari-väsare ||22||


brahma-vaivarte—

sa kevalam aghaà bhuìkte yo bhuìkte hari-väsare |

dine’tra sarva-päpäni bhavanty anna-sthitäni tu |

täni mohena yo’çnäti na sa päpair vimucyate ||23||


kià ca—

pitaraà ko na vandeta mätaraà ko na püjayet |

ko hi düñayate vedaà ko bhuìkte hari-väsare ||24||

viñëu-dharmottare—
brahmacäré gåhastho vä vänaprastho’thavä yatiù |

ekädaçyäà hi bhuïjäno bhuìkte go-mäàsam eva hi ||25||

brahmaghnasya suräpasya steyino guru-talpinaù |

niñkåtir dharma-çästroktä naikädaçy-anna-bhojinaù ||26||

niñkåtiù präyaçcittam asti ||26||

eka eva naraù päpé narake nåpa gacchati |

ekädaçy-anna-bhojé yaù pitåbhiù saha majjati ||27||

narake majjati ||27||


pädmottara-khaëòe—

bhuìkñva bhuìkñveti yo brüyät sampräpte hari-väsare |

go-brähmaëa-striyaç cäpi jahéhi vadati kvacit ||28||

madyaà pibeti yo brüyät teñäm eva adho-gatiù ||29||

puroòäço’pi vämoru sampräpte hari-väsare |

abhakñyaù sarvadä proktaù kià punaç cänna-saàskriyä ||30||

abhakñyam—abhakñya-bhakñaëe yat päpaà tad ity arthaù | annasya saàskriyä päkaù ||30||


sanat-kumära-saàhitäyäm—
ekädaçyäà muni-çreñöha çräddhe bhuìkte naro yadi |

pratigräsaà sa bhuìkte tu kilbiñaà mütra-vië-mayam ||31||

gautaméya-tantre—
vaiñëavo yadi bhuïjéta ekädaçyäà pramädataù |

viñëv-arcanaà våthä tasya narakaà ghoram äpnuyät ||32||

viñëu-rahasye—

samädäya vidhänena dvädaçé-vratam uttamam |

tasya bhaìgaà naraù kåtvä rauravaà narakaà vrajet ||33||

atha tatraiva vidhaväviñayako doña-viçeñaù 

kätyäyana-småtau—
vidhavä yä bhaven näré bhuïjétaikädaçé-dine |

tasyäs tu sukåtaà naçyed bhrüëa-hatyä dine dine ||34||

näradéye—

ekädaçéà vinä raëòä yatiç ca sumahä-tapäù |

pacyate hy andha-tämisre yävad ähüta-samplavam ||35||

atha pakña-dvaye’pi nityatvam

tatra devalaù—

na çaìkhena pibet toyaà na khädet kürma-çükarau |

ekädaçyäà na bhuïjéta pakñayor ubhayor api ||36||

adhunä kåñëa-pakñe saìkräny-ädäv apy upaväsa-vidhänena nityatvam eva draòhayati—na çaìkhenety adinä çrddham äcared ity antena ||36||

viñëu-rahasya-saura-puräëayoù—
yathä çuklä tathä kåñëä viçeño nästi kaçcana ||37||

viñëu-rahasye brahmoktau—

çuklä vä yadi vä kåñëä viñëu-püjana-tat-paraù |

ekädaçyäà na bhuïjéta pakñayor ubhayor api ||38||

sarva-päpa-praëäçäya viñëu-santoñaëäya ca |

upoñyä dvädaçé puëyä sarvair ubhaya-pakñayoù ||39||

värähe—

ekädaçyäm upavaset pakñayor ubhayor api |

dvädaçyäm arcayed viñëuà sa mukti-phala-bhäg bhavet ||40||

viñëu-rahasya-saura-puräëayoù—
yathä supüjito gauraù kåñëo vä vedavid dvijaù |

santärayati dätäraà dvädaçyäà ca tathä småte ||41||

viñëu-rahasye skände ca—

tailaà çukletaräëäà vai tilänäà sadåçaà tathä |

kåñëäyäç ca sitäyäç ca goù kñéraà sadåçaà yathä |

dvädaçyoù sadåçaà tadvat puëyaà syät kåñëa-çuklayoù ||42||

kià ca—

candra-sürya-grahau puëyau yathaiva munibhiù småtau |

tathä sitäsite puëye dvädaçyau viñëu-tuñöide ||43||

dvädaçyau çuklä kåñëä ca ||43||

yathä go-tila-vipräëäà kåñëatvaà naiva düñaëam |

ekädaçé tathä räjann upoñyä pakñayor dvayoù ||44||

yathä viñëuù çivaç caiva sampüjyau munibhiù småtau |

tathä püjyatame prokte dvädaçyau kåñëa-çuklake ||45||

närada-småtau—

nityaà çakti-samäyuktair narair viñëu-paräyaëaiù |

pakñe pakñe tu kartavyam ekädaçyäm upoñaëam ||46||

viñëu-dharmottare ca—

saputraç ca sabhäryaç ca svajanair bhakti-saàyutaù |

ekädaçyäm upavaset pakñayor ubhayor api ||47||

kürma-puräëe viñëu-dharmottare ca—

sa brahmahä suräpaç ca kåtaghno guru-talpagaù |

vivecayati yo mohäd ekädaçyau sitäsite ||48||

evaà dvayoù sämyaà likhitvädhunä çukla-kåñëa-bhede pratyaväyaà likhati na brahmaheti païcabhiù ||48||

kälikä-puräëe—

sarveñäm iha päpänäm äçrayaù sa tu kértitaù |

vivecayati yo mohäd ekädaçyau sitäsite ||49||

bhaviñye—

evaà jïätvä sadopoñye dvädaçyau kåñëa-çuklake |

tayor bhedaà na kurvéta bhedena narakaà vrajet ||50||

gäruòe—

çuklä vä yadi vä kåñëä viçeño nästi kaçcana |

viçeñaà kurute yas tu pitåhä sa prakértitaù ||51||

sanat-kumära-prokte—

ekädaçyor dvayor yas tu viçeñaà kurute naraù |

tasyoddhäraà na paçyämi yävad ähüta-ramplavam ||52||

viñëu-rahasye—

ya icched viñëunä väsaà putra-sampadam ätmanaù |

ekädaçém upavaset pakñayor ubhayor api || 53||

nanu, ekädaçéñu kåñëäsu ravi-saìkramaëe tathä | candra-sürya-paräge ca na kuryä putravän gåhé || ity ädi-vacanaiù putravatäà gåhiëäà kåñëaikädaçy-upaväso niñidhyate | tatra likhati—ya icched iti | atas tad-vacanäni dhana-puträdi-kämena vrataà kiàcit kurvato gåhiëaù prati tan-nimittopaväsa-niñedha-paräëi, na tu nityaikädaçy-upaväsa-niñedhakäni | ity etad agre vyaktaà bhävi ||53||

tattva-sägare—

yathä çuklä tathä kåñëä yathä kåñëä tathottarä |

tulye te manute yas tu sa vai vaiñëava ucyate ||54||

viçeñato vaiñëavais tu kathaïcid api bhedo naiva kärya iti likhati—yatheti | ataù—çukläm eva sadä gåhéti vacanaà sa-käma-vaiñëava-gåhastha-viñayakam eveti jïeyam iti | etac cägre vistareëa vyaktaà bhävi ||54||

atha saìkränty-ädäv api nityatvam

kätyäyana-småtau—

saìkräntau ravi-väre vä yadä caikädaçé bhavet |

upoñyä sä mahä-puëyä sarva-päpa-harä tithiù ||55||

saìkränty-ädau ca yady ekädaçé bhavet, tadäpi sä upoñyaiva ||55||

kià ca—

vyatipäto vaidhåtir vä ekädaçyäà yadä bhavet |

upoñyä sä tu véjïeyä putra-sampad-vivardhiné ||56||

sanat-kumära-tantre—

bhänu-väreëa saàyuktä tathä saìkränti-saàyutä |

ekädaçé sadopoñyä sarva-sampat-karé tithiù ||57||

näradäc ca—

bhänu-vära-samopetä tathä saìkränti-saàyutä |

ekädaçé sadopoñyä putra-pautra-vivardhiné ||58||

putra-sampad-vivardhinéti sarva-sampat-karéti putra-pauträdika-vardhinéti cety anena kåñëa-pakñe tu saìkräntyäà grahaëe ca upoñaëam | na kurvéta gåhé räjan suta-bandhu-dhana-kñayät || ity ädi-vacanataù präptaù puträdimatäà gåhiëäà tatra tatränupaväsaù parihåtaù ||56-58||

ata evoktaà jaimininä—

äditye’hani saìkräntau grahaëe candra-süryayoù |

päraëaà copaväsaà ca na kuryät putravän gåhé ||59||

tan-nimittopaväsasya niñedho’yam udähåtaù |

nänuñaìgato grähyo yato nityam upoñaëam ||60||

tarhi tan-niñedhaù kià viñayako’stu ? tatra likhati—äditye’hanéti dväbhyäm | ayam ädityähädäv upaväsädi-niñedhaù | tan-nimittasya äditya-värädi-nimittasyopaväsädeù praiñedha udähåtaù | na tv ekädaçyäm äditya-värädi-sambandha-nibandhanopaväsa-pratiñedhaù | yata ekädaçyäm upoñaëaà nityam eva | ataù kämyasya ravi-värädy-upaväsasya niñedho’yaà, na caikädaçy-upaväsa-niñedho bhavatéty arthaù ||59-60||

ataeva saàvartenäpy uktam—

amävasyä dvädaçé ca saìkräntiç ca viçeñataù |

etäù praçastäs tithayo bhänuväras tathaiva ca ||61||

atra snänaà japo homo devatänäà ca püjanam |

upaväsas tathä dänam ekaikaà pävanaà mahat ||62||

viçeñataù saìkränty-ädäv upaväsaù parama-praçasta eveti likhati –ameti dväbhyäm ||61-62||

ataeva devalaù—

çanair väre raver väre saìkräntyäà grahaëe’pi ca |

tyäjyä naikädaçé räjan sarvadaiveti niçcayaù ||63||

atha sütakädäv api nityatvam

viñëu-rahasye—
paramäpadam äpanno harñe vä samupasthite |

sütake måtake caiva na tyäjyaà dvädaçé-vratam ||64||

paramäm äpadam äpanno yadi syät, tathäpi dvädaçé-vrataà tyäjyaà na bhavati | äpannair iti vä päöhaù ||64||

värähe—
sütake’pi naraù snätvä praëamya manasä harim |

ekädaçyä à na bhuïjéta vratam etan na lupyate ||65||

ata evoktam—

måtake tu ëa bhuïjéta ekädaçyäà sadä naraù |

dvädaçyäà tu samaçnéyät snätvä viñëuà praëamya ca ||66||

pädme—

pürva-saìkalitaà yac ca vrataà suniyata-vrataiù |

tat kartavyaà narais tadvad dänärcana-vivarjitam ||67||

yathä saìkalitaà samyag vrataà viñëu-paräyaëaiù |

kartavyaà ca tathaiveha snätvä saàçaya-varjitam ||68||

praëamya manasä harim iti viñëuà praëamya caity anena sütakädau bhagavat-püjä na käryety äyätam | kintu yasya vaiñëavasya nitya-püjä-niyamas tena taträpi püjä kartavyety äha—yatheti | vrataà niyamaù  | viñëu-paräyaëair iti tad-doñä nirastäù ||65-68||

athopaväsa-dine çräddha-niñedhaù

pädme puñkara-khaëòe—

ekädaçyäà yadä räma çräddhaà naimittikaà bhavet |

tad-dine tu parityajya dvädaçyäà çräddham äcaret ||69||

ekädaçyäà yadä rämety ädinä upaväsa-dine çräddhaà niñiddham  yac ca skändädau—

çräddha-dinaà samäsädya upaväso yadä bhavet | 

tadä kåtvä tu vai çräddhaà bhukta-çeñaà tu yad bhavet || 

tat sarvaà dakñiëe päëau gåhétvännaà çikhi-dhvaja | 

avajighred anenätha bhavet çräddhaà çikhi-dhvaja || 

pitèëäà tåptidaà täta vrata-bhaìgo na vidyate || ity ädi | 

tac ca vaiñëavetara-viñayaà mantavyam | vaiñëava-pitèëäm api çré-viñëu-dine çräddha-grahaëäyogäd iti dik ||69||

tatraiva uttara-khaëòe [6.234.13-14]—

ekädaçyäà ca präptäyäà mätä-pitror måte'hani |

dvädaçyäà tu pradätavyaà nopaväsa-dine kvacit |

garhitännaà na väçnanti pitaraç ca divaukasaù ||70||

skände—

ekädaçé yadä nityä çräddhaà naimittikaà bhavet |

upaväsaà tadä kuryäd dvädaçyäà çräddham äcaret ||71||

brahma-vaivarte—

ye kurvanti mahépäla çräddhaà tv ekädaçé-dine |

trayas te narakaà yänti dätä bhoktä paretakaù ||72||

ekädaçyäà yadä räma ity ädinä upaväsa-dine çräddhaà niñiddham | yac ca skändädau—


çräddha-dinaà samäsädya upaväso yadä bhavet |


tadä kåtvä tu vai çräddhaà bhukta-çeñas tu yad bhavet |


tat sarvaà dakñiëe päëau gåhétvännaà çikhidhvaja |


avajighred anenätha bhavet çräddhaà çikhidhvaja |


pitèëäà tåptidaà täta vrata-bhaìgo na vidyate || ity ädi |

tac ca vaiñëavetara-viñayaà mantavyam | vaiñëava-pitèëäm api çré-viñëu-dine çräddha-grahaëäyogäd iti dik ||69-72||

athädhikäriëaù


ägneye—

gåhastho brahmacäré ca ähitägnir yatis tathä |

ekädaçyäà na bhuïjéta pakñayor ubhayor api ||73||

tatraiva uttara-khaëòe çiva-pärvaté-saàväde [6.234.12]—

varëänäm äçramäëäà ca stréëäà vara-varëiné |

ekädaçy-upaväsas tu kartavyo nätra saàçayaù ||74||

evaà sarvair eva sadopaväsaù kartavya ity adhikäraà nirëayan prathamaà caturëäm apy äçramiëäà taträdhikäraà darçayati—gåhastha iti | pürvaà ca brähmaëa-kñatriya-viçäà çüdräëäà caiva yoñitäm ity anena | tathägre ca—kuryän naro vä näré vä ity anena caturvarëänäm antyajänäà yoñitäm cädhikäro darçitaù | tatra ca viçeñataù—vidhavä yä bhaven näré  ity ädinä vidhaväyäù | tathä, sa-putraç ca sa-bhäryaç ca ity adinä sa-dhaväyä api taträdhikäro likhitaù | yac coktaà manunä—nästi stréëäà påthak yajïo na vrataà näpy upoñaëam iti | viñëunäpi—patyau jévati yä näré upaväsa-vrataà caret | äyuù sä harate bhartur narakaà caiva gacchati iti | tac ca bharträdy-ananumatopaväsa-kartå-stré-viñayaà jïeyam | ata evoktaà çaìkha-likhitäbhyäm—kämaà bhartur anujïayä vratopaväsädén ärabhet iti | athavä vaiñëavetara-stré-viñayaà tad iti mantavyam | sa-putraç ca sa-bhäryaç ca svajanair bhakti-saàyutaù | ekädaçyäm upavaset ity ädi-vacanät çré-rukmäìgadädi-vyavahära-çravaëäc ceti dik ||73-74||


kätyäyana-småtau—

añöavarñädhiko martyo apürëäçétivatsaraù |

ekädaçyäm upavaset pakñayor ubhayor api ||75||

tatra ca vayo-maryädäà likhati—añöeti tribhiù | apürëety aträkärälopo’vivakñitatvät | evam agre’pi ||75||


näradéye—
añöavarñädhiko martyo hy açétir naiva püryate |

yo bhuìkte mämake räñöre viñëor ahani päpakåt ||76||

sa me vadhyaç ca nirväsyo deçataù kälataç ca me |

etasmät käraëäd vipra ekädaçyäm upoñaëam |

kuryän naro vä näré vä pakñayor ubhayor api ||77||

añöety ädi-näradéya-särdha-padyaà çré-rukmäìgada-paöahodghoñaëam ||76-77||

viñëu-dharmottare—
vaiñëavo vätha sauro vä kuryäd ekädaçé-vratam ||78||

saura-puräëe—
vaiñëavo vätha çaivo vä sauro’py etat samäcaret ||79||

ata evoktaà skände çré-çivena—

na çaivo na ca sauro vä näçramé tértha-sevakaù |

yo bhuìkte väsare viñëoù çvapacäd adhiko hi saù ||80||

vipriyaà tena me gauri kåtaà duñöena päpinä |

mad-bhakti-balam äçritya yo vai bhuìkte harer dine ||81||

athäçakto pratinidhiù

väyu-puräëe—

upaväse tv açaktasya ähitägner athäpi vä |

puträn vä kärayed anyän brähmaëän väpi kärayet ||82||

athavä vipramukhyebhyaù dänaà dadyät sva-çaktitaù |

upaväsaà tu kurväëaù puëyaà çata-guëaà labhet ||83||

yam uddiçya kåtaà so’pi sampürëaà phalam açnute |

näré sva-patim uddiçya ekädaçyäm upoñitä ||84||

puëyaà çata-guëaà prähur munayaù päridarçinaù |

upaväsa-phalaà tasyäù patiù präpnoty asaàçayam ||85||

värähe—
asämarthye çarérasya vrate vä samupasthite |

kärayed dharma-patnéà ca putraà vä vinayänvitam |

bhaginéà bhrätaraà väpi vratam asya na lupyate ||86||

kätyäyana-småtau—

pitå-mätå-pati-bhrätå-gurv-arthe tu viçeñataù |

upaväsaà prakurväëaù puëyaà çata-guëaà labhet |

dakñiëätra na dätavyä çuçrüñä vihitä ca yä ||87||

gåhasthaù kñatriyärthe ya ekädaçyäm upoñataù |

purodhäù sa-priyaiù särdhaà phalaà präpnoti niçcitam ||88||

pitämahädén uddiçya ekädaçyäm upoñaëam |

kåtaà yais tu phalaà vipräù samagraà te samäyayuù ||89||

kartä daça-guëaà puëyaà präpnoty atra na saàçayaù |

yam uddiçya kåtaà so’pi sampürëaà phalam äpnuyät ||90||

märkaëòeya-puräëe—

eka-bhaktena naktena bäla-våddhäturaù kñipet |

payomüla-phalair väpi na nirdvädaçiko bhavet ||91||

patny-ädy-abhäve copaväsäçaktaiù kià käryam ? tal likhati—eka-bhaktenety ädinä kadäcanety antena | bälo våddhaç cäturaç ca kñipet dinaà nayet na nirdvädaçika ekädaçé vrata-rahito na bhavet | dvädaçéti ekädaçyäà dvädaçyäm apy upaväsa-sämyät dvädaçé-çabdenaikädaçé lakñyate | ataeva dvädaçé daçamé-viddhety ädi-väco yuktäù | evam ekädaçé-çabdenäpi kuträpi dvädaçé jïeyä ||91||

baudhäyana-småtau—

upaväse tv açaktänäm açéter ürdhva-jévanäm |

eka-bhaktädikaà käryam äha baudhäyano muniù ||92||

kià ca—

vyädhibhiù paribhütänäà pittädhika-çarériëäm |

triàçad-varñädhikänäà ca naktädi-parikalpanam ||93||

kürma-puräëe—

eka-bhaktena naktena bäla-våddhäturaù kñipet |

nätikramed dvädaçéà ca upaväsa-vratena ca ||94||

bhaviñya-puräëe dvädaçé-kalpe—

ekädaçyäà prabhuà viñëuà samabhyarcya kadäcana |

upoñitena naktena tathaiväyäcitena ca ||95||

eka-bhaktena vä täta na nirdvädaçiko bhavet |

tad eka-niyamé nityaà na sédati kadäcana ||96||

atha viçeñato naktädikam

väyavye—

naktaà haviñyännam anodanaà vä

phalaà tiläù kñéram athämbu cäjyam |

yat païca-gavyaà yadi väpi väyuù

praçastam atrottaram uttaraà ca ||97||

bhaviñye—

upaväsät paraà bhaikñyaà bhaikñyät parama-yäcitam |

ayäcität paraà naktaà tasmän naktena vartayet ||98||

kià ca—

sarva-bhüta-mayaà vyädhiù pramädo guru-çäsanam |

avrataghnäni paöhyante sakåd etäni çästrataù ||99||

sarva-bhütebhyo vyäghrädi-duñöa-jantubhyo bhayam ||99||

mahäbhärate udyama-parvaëi—

añöaitäny avrata-ghnäni äpo mülaà phalaà payaù |

havir brähmaëa-kämyä ca guror vacanemauñadham ||100||

taträpavädaù

käçyapa-païcarätre—

mad-utthäne mac-chayane mat-pärçva-parivartane |

atra yo dékñitaù kaçcid vaiñëavo bhakti-tat-paraù ||101||

annaà vä yadi bhuïjéta phala-mülam athäpi vä |

aparädham ahaà tasya na kñamämi kadäcana |

kñipämi tarake ghore yävad ähüta-samplavam ||102||

naktädikeñv apavädaà likhati—mad-utthäne ity ädinä | annädi-bhojana-rüpam aparädham | yad vä, pürva-kåtam ädhunikam etac ca sarvam iti ||101-102||

anyatra ca—

mac-chayane mad-utthäne mat-pärçva-parivartane |

phala-müla-jalähäré hådi çalyaà mamärpayet ||103||

evaà vaiñëavair varjanéyam iti likhitam | adhunä ca sämänyataù sarvair eva prayanto’vaçyaà varjyam iti likhati—mac-chayana iti | phalaà mülaà jalam väpi ähäraà yaù karotéty arthaù | mama hådi çalyam arpayed iti mahäparädhé syäd ity arthaù ||103||
itthaà susiddhe nityatve’py agnihoträdivat phalam |

citraà syäd iti mähätmyam ekädaçyä vilikhyate ||104||

evaà pakña-dvayädäv upaväsasya nityatvaà sädhayitvä, tathädhikära-nirëayenäpi sarveñäm eva käryatvena tad eva draòhayitvä, tathä açaktädénäm apy eka-bhaktädinä vrata-pälanataç ca tad eva nitaräà dåòhékåtam | evaà phalänapekñaka-rüpaà nityatvaà darçayitvädhunä mahä-phaläny api darçayan likhati—ittham iti | nanu phalena nityatvaà virudhyate, taträha—agnihoträdivad iti | ädi-çabdena darçapaurëamäsädi, tatra yathä nityatvaà phalaà ca saàyoga-påthaktvena çrüyate, tadvad aträpéty arthaù | tatra ca yuktr mémäàsädi-prasiddhä çré-kåñëa-deväcärya-vopadeväcäryädibhiù spañöaà darçitästéti | kim atra tad-vistäreëeti citram—aihikämuñmikä-bhedena bahu-vidham adbhutam iti vä ||104||

athaikädaçé-mähätmyam

tattva-sägare—

mäteva sarva-bälänäm auñadhaà roginäm iva |

rakñärthaà sarva-lokänäà nirmitaikädaçé tithiù ||105||

nänä-duùkha-samäkérëe saàsäre nara-janmani |

ekädaçy-upaväsé yaù sa dhanyaù sa ca buddhimän ||106||

ekädaçéà parityajya yo’nya-vratam upäsate |

sa kara-sthaà mahä-ratnaà tyaktä loñöraà hi yäcate ||107||

ekam ekädaçéà cäpi samupoñya janärdanam |

toyenäpi samabhyarcya saàsärän muktim äpnuyät ||108||

prasaìgäd athavä dambhäl lobhäd vä tridaçädhipa |

ekädaçyäà manaù kåtvä sarva-duùkhäd vimucyate ||109||

samäyäsya mahä-rogäd duùkhinäà sarva-dehinäm |

ekädaçy-upaväso’yaà nirmitaà paramauñadham ||110||

asya mahä-rogasya çamäya upaçäntaye paramauñadham ||110||

saàsära-sarpa-dañöänäà naräëäà päpa-karmaëäm |

ekädaçy-upaväsena sadya eva sukhaà bhavet ||111||

näradéye vaçiñöhoktau [2.1.10-19]—

ekädaçé-samutthena vahninä pätakendhanam |

bhasmatäà yäti räjendra api janma-çatodbhavam ||112||

nedåçaà pävanaà kiïcin naräëäà bhüpa vidyate |

yädåçaà padmanäbhasya dinaà pätaka-häni-dam ||113||

tävat päpäni dehe'smiàs tiñöhanti manujädhipa |

yävan nopavasej jantuù padmanäbha-dinaà çubham ||114||
jantur iti sarveñäm apy adhikäraù sücitaù ||114||

açvamedha-sahasräëi räjasüya-çatäni ca |

ekädaçy-upaväsasya kaläà närhanti ñoòaçém ||115||

ekädaçendriyaiù päpaà yat kåtaà bhavati prabho |

ekädaçy-upaväsena tat sarvaà vilayaà vrajet ||116||

ekädaçé-samaà kiàcit päpa-näçaà na vidyate |

svarga-mokña-pradä hy eñä räjya-putra-pradäyiné ||117||

sukalatra-pradä hy eñä çarérärogya-däyiné ||118||

na gangä na gayä bhüpa na käçé na ca puñkaram |

na cäpi kauravaà kñetraà na revä na ca devikä |

yamunä candra-bhägä ca puëyä bhüpa harer dinät ||119||
harer dinät dinena tulyä na bhavati ||119||

vyäjenäpi kåtä räjan na darçayati pätakam |

anäyäsena räjendra präpyate vaiñëavaà padam ||120||
na darçayati, näçayatéty arthaù ||120||

cintämaëi-samä hy eñä athaväpi nidheù samä |

kalpa-pädapa-prekñä vä sarva-vedopamäthavä ||121||

vedeñv api ye ye vedä upaniñad-ädayas tat-samety arthaù | kvacit sarva-vedeti päöhaù ||121||

tatraivänyatra [2.1.8, 22-24]—

sampräpya väsaraà viñëor yo naraù saàyatendriyaù |

upaväsa-paro bhütvä püjayen madhusüdanam |

vahanti pürva-päpäni kià tapobhiù kim adhvaraiù ||122||

ekädaçéà prapannä ye narä nara-varottama |

te’dvandva-bähavo bhütvä nägäri-kåta-ketanäù ||123||
advandva-bähavaù caturbhujäù ||123||

sragviëaù péta-vasträ hi prayänti hari-mandiram |

eña prabhävo hi mayä dvädaçyäù parikértitaù |

päpendhanasya ghorasya pävakäkhyo mahé-pate ||124||


kià ca—
yad yogair mat-padaà säìkhyaiù präpyate vä na vä dvija |

anäyäsena tat präpyaà padaà hari-dinänugaiù ||125||

annäbhäve yadä vipra ekädaçyäm upoñitaù |

upaväsa-phalaà tena samagraà samaväpyate ||126||

vipra he brähmaëa avivakñitatväd asandhiù ||126||

räja-bandhäd yadä vipra ekädaçyäm upoñitaù |

upaväsa-phalaà tasya samyag bhavati niçcitam ||127||

tasyäpi bhavati | samyak sampürëam ||127||

brahma-vaivarte—

yathä dävägnir uditaù çuñkam ärdraà ca gahvare |

dahaty eva samastäni kaluñäëi harer dinam ||128||

çuñkaà päpaà cira-käla-kåtam | ärdraà ca samprati-kåtam | mahäpa-präyaçcittatayä tayor bhedaù ||128||

päpendhanasya ghorasya çuñkasyärdrasya bhärgava |

nänyad vinäçäya mataà vinaikädaçy-upoñaëam ||129||


kià ca—

sarva-präyaçcittam idaà saàsärottära-kärakam |

ekädaçé-vrataà vipra kurvan muktim aväpnuyät ||130||

naro dinair yad daçabhiç caturbhiç ca karoty agham |

upoñya païcadaçamaà dinaà viñëor hi mucyate ||131||

païcadaçamam | ekädaçé-lakñaëam ||131||

iti sarva-puräëeñu munénäà niçcitaà matam |

upoñyaikädaçéà päpän mucyate nätra saàçayaù ||132||

kaläv ucchinna-märgäëäà nåçaàsa-pätitätmanäm |

ekädaçéà vinä vipra na saàsäräd vimokñaëam ||133||

kià ca—

etat säram idaà tattvam idaà satyam idaà vratam |

präyaçcittam idaà samyag ekädaçyäm upoñaëam ||134||

kià ca—

govinda-smaraëaà nèëäm ekädaçyäm upoñaëam |

präyaçcittam idaà nünaà saàsärottära-kärakam ||135||

tatraivänte—

snehena bhaktyä vaireëa prasaìgena yathä tathä |

nihanti sarvaà kaluñam ekädaçyäà stuto hariù ||136||

kià ca—

evaà samasta-sukha-dharma-guëäçrayaà ca

ekädaçé-vratam idaà kaliketur uktaù |

çästreñu çaunaka jagat-patiñu priyaà ca

çraddhä-paraù prakurute labhate na muktim ||137||

kali-ketuù kali-käle sarva-dharmädi-çreñöham ity arthaù | hetur iti päöhe samasta-sukhädi-karaëaà çästreñüktaù çästränvita iti päöhe çästra-vettety arthaù | çästravit phalam açnute ity ukteù ||137||

tatraiva sarvänte—

etac chåëoti kurute’numatià dadäti

çraddhäà ca kärayati yaç ca tathä naräëäm |

ekädaçé-vrata-kåte kaluñair vimuktaù

präpnoti divya-bhuvanaà garuòa-dhvajasya ||138||

pädme vaiçäkha-mähätmye devadüta-vikuëòala-saàväde—

upoñyaikädaçém ekäà prasaìgenäpi mänavaù |

na yäti yätanäà yämém iti no yamataù çrutam ||139||

ekädaçendriyaiù päpaà yat kåtaà vaiçya mänavaiù |

ekädaçy-upaväsena tat sarvaà vilayaà vrajet ||140||

ekädaçé-samaà kiïcit puëyaà loke na vidyate |

vyäjenäpi kåtä yais te vaçaà yanti na bhäskareù ||141||

prasaìgena keñäm api saìgatyä | yad vä, räja-bodhädy-anuñaìgenäpi | vyäjena çäöhyenäpi | bhäskarer yamasya ||139-141||

« evam anyaträpi nedåçam » ity ädéni sapta-padyäni pürvavad atra pravartate |

pürvavad iti yathä näradéye tathätra mägha-mähätmye’pi santi |


kià ca—

bälatve yauvane väpi våddhatve vä viçäà vara |

upoñyaikädaçéà nünaà naiva präpnoti durgatim ||142||

pädme vaiçäkha-mähätmye devadüta-vikuëòala-saàväde—

ekädaçyäà ca vidhivad upaväsa-paräyaëäù |

çukle sitetare pakñe te naåäù svarga-bhäginaù ||143||

vidhivad iti agre lekhyena päpa-varjanädi-vidhinety arthaù | svarga-çabdenätrordhva-loko lakñyate | tena ca çré-vaikuëöha-padam | yad vä, vaikuëöha-loka-gamane’pi krama-gatyä svarga-sukha-bhogät svargety uktam iti dik ||143||

« mätåvat sarva-bälänäm » iti pürvavat |

pürvavad yathä tattva-sägare tathä vaiçäkha-mähätmye’pi ity arthaù | tatra ca mäteveti | atra tu mätåvad iti padam ekam udähåtam ||

[PadmaP 5.96.100-101]

ekädaçé-samaà kiàcit päpa-träëaà na vidyate |

täm upoñya vidhänena puruñäù svarga-gäminaù ||144||

ekädaçendriyaiù päpaà yat kåtaà bhavati dvija |

naro nirdhüya tat türëaà prétaù svar-gatimän bhavet ||145||

[PadmaP 5.96.103-107]

ekataù kratavaù sarve sarva-tértha-tapäàsi ca |

mahä-dänädi-dänäni vrataà vaiñëavam ekataù ||146||

vaiñëava-vratajo dharmo dharmo yajïädi-sambhavaù |

ekatra tulitau dhäträ tatra pürvo bhaved guruù |

hari-väsara-bhaktänäm acyutänanta-bhäñiëäm ||147||
tayoù pürvaù vaiñëava-vratajä dharmaù | acutyäcyuteti bhäñiëäm iti dåñöäntatvenoktam ||147||

nähaà çästä viçeñeëa tebhyo vipra bibhemy aham |

yeñäà putraç ca pautraç ca ekädaçyäm upoñitaù |

sa mahätmä sa-puruñäï chatam uddharate balät ||148||
ahaà yamo’pi ||148||

upoñaëaà tataù kuryät pakñayor ubhayor api |

ekädaçyäà sa puruño bhukti-mukty-eka-bhäjanam ||149||

atha tatraiva kärttika-mähätmye çré-yama-dhümraketu-saàväde (6.234.4, 7)

ekädaçyäà tu präptäyäà samupoñyeha mänavaù |

sarva-päpa-vinirmuktä yänti viñëoù paraà padam ||150||
dharmadä hy arthadä caiva kämadä mokñadä kila |

sarva-käma-dughä nèëäà dvädaçé-vara-varëiné ||151||
ekädaçé-vrataà saumya yady ekaà samyag arjitam |

kià dänaiù kià tapas-térthaiù sarvadaà vidhinä kåtam ||152||

dänädibhiù kim ? tenaiva sarva-siddheù | kutaù ? vidhinä yathä-vidhi sarvadaà karma kåtam | yad vä, vidhinä vidhäträ tat sarvadaà kåtam | athavä, vidhin; kåtaà sarvadaà bhavati | kià viçeñoktyä ? sarveñäm eva sarva-kämaà parépürayatéty äha—sarveti | tena vaikuëöha-loka-präptyädikam abhipretam ||152||


atha tatraivottara-khaëòe çiva-pärvaté-saàväde (6.234.9)—

ekädaçéà parityajya yo hy anyad vratam äcaret |

sa kara-sthaà mahä-räjyaà tyaktvä bhaikñyaà tu yäcate ||153||

skände—

vinapi åkña-saàyogäd ekaivaikädaçé nåëäm |

vinihantéha caitäàsi kunåpo viñayaà yathä ||154||

åkñäëi puñyädéni | tat-saàyogäd vinäpi | teñäà yoga-mähätmya-viçeño’gre lekhyaù ||154||

na dänaà na tapaù snänaà na cänyat sukåtaà kvacit |

muktaye hy abhavat subhru muktvaikaà hari-väsaram ||155||

subhru, he pärvati ||155||

sakåc copoñaëenäsyäà naçyanti päpa-räçayaù |

ekataù påthivé-dänam ekato hari-väsaraù |

na samaà kavibhiù proktaà väsaro hy adhikaù småtaù ||156||


tatraivämåtasäroddhäre çré-yamasya dütänuçäsane—

agamyägamane päpaà mitra-drohe ca pätakam |

ity ädi pätakaà yac ca yatnair anyad upärjitam ||157||

ädi-çabdena svarëa-steyädi | anyat param api abhakñya-bhakñaëädikam ||157||

päñäëòäläpa-janitaà patitänäà ca saìgamät |

tan mayä märjitaà sarvam ekädaçy-upaväsinäm ||158||

pratigrahotthaà yat päpaà daçäbhraàçodbhavaà ca yat |

tan mayä märjitaà dütä ekädaçy-upaväsinäm ||159||

daçä avasthä brahmacaryädi tad-bhraàçenodbhavo yasya tat ||159||


ata eva tatra—

ekädaçy-upaväsé yo naro bhavati bhütale |

muktaà mayä çatänanda teñäà tripuruñaà kulam ||160||

ekädaçyäm abhuïjänä yuktäù päpa-çatair api |

bhavadbhir parihartavyä hitä me yadi sarvadä ||161||


kià ca—

varaà cäëòäla-jätéya ekädaçy-upaväsa-kåt |

na tu vipraç caturvedé yo bhuìkte hari-väsare ||162||


tatraiva çré-brahma-närada-saàväde—

kalpa-våkña-samäkhyätä dvädaçé väïchitärthadä |

sugater däyiné puàsäà småtä ca kåta-kértayä ||163||

dvädaçé-väsare kåte sati yat phalaà präpyate, açvamedhädibhis tan na präpyate ||163||

näçvamedha-sahasraiç ca tértha-koöy-avagähanaiù |

yat phalaà präpyate vatsa dvädaçé-väsare kåte ||164||

püjäm äpnoti sarvatra na rogebhyo bhayaà bhavet |

nopasarga-bhayaà tasya duñöa-jéva-samudbhavam ||165||

na däho na klamo närtiù smaraëaà sarvadä hareù |

santater na viyogaç ca dvädaçé-käriëäà hareù ||166||

kathä-rucir bhaven nityaà na bhayaà vidyate kvacit |

raëe räja-kule caiva sarvatra vijayé bhavet ||167||

dharmopari matir nityaà kåñëe bhaktiù sunirmalä |

pätakair naiva lipyeta dvädaçé-bhaktito naräù ||168||

upasargä ariñöäni | tebhyo bhayam | sarvadä hareù smaraëaà bhavati | hareù kathäyäà rucir ity anvayaù | bhaktiù çravaëädi-rüpä prema-lakñaëä vä | evaà dvädaçé-bhaktitaù dvädaçyäù sevayä | yad vä, dvädaçyäà préti-mätreëäpi pätakaiù kathaïcit kriyamäëair api na lipyate ||165-168||

itthaà guhyaà samäkhyätaà dåñövä çästra-samuccayam |

sarva-dharmän parityajya kalau käryaà harer dinam ||169||

na bhaven mänasé péòä rogäç cätyanta-duùkhadäù |

mähätmyaà paöhataù puàso dvädaçé-sambhavaà kalau ||170||

na tat puëyaà kurukñetre prayäge ca satäà kalau |

mähätmyaà paöhatäà puàsäà yat phalaà dvädaçébhavam ||171||

astu tävad dvädaçé-vratädi-niñpädanaà, tan-mähätmya-paöhanäd api sarva-duùkha-çäntiù parama-puëya-präptiç cety äha—na bhaved iti dväbhyäm | 

bhaviñye –

ekädaçé mahä-puëyä sarva-päpa-vinäçiné |

bhaktes tu dépané viñëoù paramärtha-gati-pradä |
yäm upoñya naro bhaktyä na saàsäre bhaviñyati |172||
ekädaçyäà nirähäro yo bhuìkte dvädaçé-dine |

na sa durgatim äpnoti narakäëi na paçyati ||173||

kåtvä päpa-sahasräëi ekädaçyäm upoñitaù |

dvädaçyäm arcayed viñëuà na sa durgatim äpnuyät ||174||

eñä tithiù parä puëyä viñëor éçasya tuñöidä |

tasyäm eva jagannätho amürto mürtimän sthitaù |

tena sä sarva-päpa-ghné sarva-duùkha-vinäçiné ||175||

amürtaù avyaktaù | mürtimän sthitaù vyakto’bhüt ||175||

yä sä viñëumayé çaktir anantä vyäpya yä sthitä |

sä tena tithi-rüpeëa drañöavyaikädaçé saté ||176||

sanat-kumära-prokte—

kåtvä päpa-sahasräëi brahma-hatyä-çatäni vai |

ekäm ekädaçéà bhaktyä samupoñya çucir bhavet ||177||

ekädaçé-vratäd anyad yad vrataà kriyate naraiù |

tat phalaà tad vijänéyäd duùkhodbhütam iväìkuram ||178||

tasya anya-vratasya phalaà tata ekädaçé-vratam eva viçeñeëa jänéyät | katham iva ? duùkhena anya-vrata-prayäsenodbhütam aìkuraà puëya-béjodbhedam iva jänéyät | yad vä, tasya phalaà tad vijänéyät kim ity apekñäyäm äha—duùkhasyodbhütam aìkuram iva | ekädaçé-vrata-tyägenänya-vrata-karaëäd duùkham evopärjitam ity arthaù ||177-178||


saura-dharme—

ekataç cägni-hoträdi dvadaçém ekataù prabhuù |

tulayätaulayat tatra dvädaçé ca viçiñyate ||179||

devé-rahasya-skanda-puräëayoù—

päpaà païca-vidhaà proktaà pätakaà cätipätakam |

upapätaka-saàjïaà ca mahä-pätakam eva ca ||180||

prakérëakaà ca tat sarvam ekädaçyäm upoñaëät |

vilayaà yäti toyasthaà yathä caiväm abhäjanam ||181||

pätakaà pätitya-kärakam | atipätakaà snuñä-gamanädi | upapätakaà go-vadhädi | mahä-pätakaà brahma-hatyädi | prakérëakaà bahu-vidha-kñudra-päpaà vä ||1801-181||


devé-rahasye—

gäyatréha yathä sarva-päpa-païjara-bhediné |

ekädaçé tathä sarva-päpa-païjara-bhediné ||182||


väyavye skände ca—

abhojya-bhojanäj jätam agamyä-gamanäc ca yat |

ayäjya-yäjanäd yac ca abhakñyäëäà ca bhakñaëam ||183||

aspåçya-sparçanäd yac ca pareñäà nindayä ca yat |

ätma-sambhävanäd yac ca päradärya-kåtaà ca yat ||184||

vihitäkaraëäd yac ca para-vittäpahärataù |

kämändhena kåtaà yac ca pätakaà copapätakam |

tat sarvaà vilayaà yäti ekädaçyäm upoñaëät ||185||


viñëu-rahasye çré-brahmoktau—

manasäpi cikérñanti dvadaçéà ye narottamäù |

te’pi ghoraà na paçyanti saàsära-duùkha-sägaram ||186||


viñëu-puräëe—

oàkäraù sarva-devänäà yathä cädyaù prapüjitaù |

tathä sarva-vratänäà ca dvädaçé-vratam uttamam ||187||


dvärakä-mähätmye çré-kåñëaà prati çré-candraçarmaëoktau—

tvat-pädämbuja-bhaktänäà na duùkhaà päpinäm api |

kià punaù päpa-hénänäà dvädaçé-sevinäà nåëäm ||188||


tatraiva çré-balià prati prahlädoktau—

noñëatvaà dvija-räje hi çétatvaà na hutäçane |

vaiñëavänäm apäpatvam ekädaçy-upaväsinäm ||189||


vaiñëava-tantre—

ekädaçé mahä-puëyä viñëor éçasya vallabhä |

tasäm upoñito yas tu dvädaçyäà püjayed dharim |

tasya päpäni naçyanti viñëau bhaktiç ca jäyate ||190||

adhunä viçeñato bhagavad-vallabhatvena bhagavad-bhakti-tal-lokädi-präpti-mahä-phalaà vaiñëava-tanträdi-vacanair ante darçayati—ekädaçéty ädinä svarüpatäm ity antena ||190||


båhan-näradéye, ekädaçé-mähätmyärambhe (1.23.10)—

mahä-pätaka-yukto vä yukto vä sarva-pätakaiù |

ekädaçyäà nirähäraù sthitvä yäti paräà gatim ||191||


väyu-puräëe—

ekädaçé-vrataà yas tu bhaktimän kurute naraù |

sarva-päpa-vinirmuktaù sa viñëor yäti mandiram ||192||


viñëu-dharmottare—

ekädaçy-upaväsaà yaù çraddhayä kurute naraù |

sa sarva-pätakaiù sadyas tvacevähir vimucyate ||193||

na paçyaty ämayaà näpi narakäntara-yätanäm |

sa namasyaù prapüjyaç ca väsudeva-priyo hi saù ||194||


gäruòe—

ekädaçé-vrataà bhaktyä yaù karoti naraù sadä |

sa viñëu-lokaà vrajati yäti viñëoù svarüpatäm ||195||


ägneye—

ekädaçy-upaväsaà yaù sadä tu kurute naraù |

sa yäti paramaà sthänaà yatra devo hariù sthitaù ||196||


çiva-puräëe—

yaù karoti naro bhaktyä ekädaçyäm upoñaëam |

sa yäti viñëu-sälokyaà präpya viñëoù svarüpatäm ||197||

édåì-mähätmya-ratnäni çästrämbhodhau sphuranty api |

kaù saìgrahétuà çaktaù syäd atra kåñëa-kåpäà vinä ||198||

idänéà mähätmya-likhanam upasaàharan paramopädeyänäm api tan-mähätmya-vacanänäà sarveñäà likhanäsambhavaà vyaïjayati—édåg iti | sphuranti prasiddhatayä prakäçamänäny api, ato nijäyogyatvena tad-änantyena ca täni sarväëy atra saìgåhya likhituà na çakyanta ity arthaù ||198||

athopaväsa-dina-nirëayaù

ekädaçé ca sampürëä viddheti dvividhä småtä |

viddhä ca dvividhä tatra tyäjyä biddhä tu pürvajä ||199||

viddhaikädaçé ca agre lekhyena vedhätivedha-mahä-vedhayogä iti bheda-catuñöayena sandigdhatä | saàyuktädi-bheda-trayeëa ca | kià vä, svataù sämya-nyünatädhikyair nava-bhedato nänä-vidhä bhavati | tatra pürva-viddottara-viddhayor madhye pürvayä daçamyä viddhä tyäjyä nopañyety arthaù | atra ca tyäjyeti sämänya-nirdeçena sarvair eva parityäjyeti boddhavyam | tataç ca—

çuddhaiva dvädaçé räjann upoñyä mokña-käìkñibhiù | 

sakämair gåhibhiù pürväbiddhäpéti niçcayaù ||

iti puräëa-samuccayädi-vacanärtho nirastaù | tad yuktiç cägre darçayitavyeti dik ||199||


tathä ca paiöhénasiù—

näga-viddhä tu yä ñañöhé çiva-viddhä ca saptamé |

daçamyaikädaçé viddhä tatra nopavased budhaù ||200||

nägaù païcamé | tena viddhä | çivaù ñañöhé tena viddhä ||200||


säradä-puräëe—

ekädaçé tathä ñañöhé paurëamäsé caturdaçé |

tåtéyä ca caturthé ca amävasyäñöamé tathä |

upoñyäù para-saàyuktä nopoñyäù pürva-saàyutäù ||201||


saura-dharmottare ca—

ekädaçém upavased dvädaçém athavä punaù |

vimiçräà väpi kurvéta na daçamyä yutäà kvacit ||202||

vimiçräm ekädaçéà dvädaçéà cänyonya-militäm, ekädaçé-yuktäà dvädaçém ity arthaù ||202||

atha sämänyato viddhopaväsa-doñaù 


atra värñäyaëiù—

bhüta-biddhä tv amävasyä daçamyaikädaçé-yutä |

diçä biddhä tu sä svargaà hanti puëyaà purä kåtam ||203||

bhütena caturdaçyä biddhä | ekädaçyä yutä daçamé ca bhavet | sä daçamé tu diçayä ekädaçyä biddhä svargaà puëyaà ca hanti ||203||


näradaù—

daçamy-anugatä yatra tithir ekädaçé bhavet |

taträpatya-vinäçaà ca paretya narakaà vrajet ||204||

apatyänäà vinäçaà vrajet präpnoti | vinäca iti vä päöhaù ||204||

nopoñyä daçami-biddhä sadaivaikädaçé tithiù |

samupoñya naro jahyät puëyaà varña-cätodbhavam ||205||


kià ca—

daçamyä caiva biddhäyäm ekädaçyäm upoñitaù |

tasyäyuù kñéyate nityaà närado’haà bravémi vaù |

satyaà satyaà vinaçyeta santatis tu na cänyathä ||206||

kià ca—

muhürtenäpi saàyuktä daçamyaikädaçé tu yä |

täm upoñya naro mohät sukhäd dharmäc ca héyate ||207||


väçiñöhaç ca—

daçamyaikädaçé yatra tatra nopavased budhaù |

apatyäni vinaçyanti svarga-lokaà na gacchati ||208||


brähme vrata-khaëòe—

upoñyaikädaçéà mohäd daçamé-çeña-saàyutäm |

na naraù sukham ädhatte iha-loke paratra ca ||209||

dhåtaräñöreëa maitreyaù påñöaù präha narädhipam |

yad-arthaà te viyogo’bhüt puträëäà bhäryayä saha ||210||

pürvaà tvayä sabhäryeëa daçamé-çeña-saàyutä |

kåtä caikädaçé räjan tasyedaà käraëaà matam ||211||

bhäryayä saha gändhäré-sahitasya tava | tasyäs tava ca yad-arthaà putra-viyogo’bhüt | tasyedaà käraëam ity anvayaù | tad eväha—pürvam iti ||211||

kià ca tatraiva—

na cähaà svairiëé bhäryä na cäham apativratä |

na ceha kaluñaà yena kià päpaà tv anya-janmani ||212||

räma-patnyä vacaù çrutvä välmékir muni-puìgavaù |

ciraà dhyätvä mahäräja täm uväcedåçaà vacaù ||213||

na cäham ityädi vacaù ||213||

daçamyaikädaçéà pürvaà samupoñya janärdanaù |

abhyarcitas tvayä devi tasyedaà karmaëaù phalam ||214||

daçamé-yuktäm ekädaçéà, devi he çrémati ||214||

kià ca—

vaçiñöhaù samuväcedaà påñöo mändhätå-bhäryayä |

daçamyaikädaçé devi purä copoñitä tvayä ||215||

täm iti päöhe mändhätå-bhäryä pratyuväca | devi, he räjïi mändhätå-bhärye ||215||

tena te karmaëä ceha sva-bhartå-suta-bändhavaiù |

viyogaù samanupräptaù satyaà viddhi pativrate ||216||

yäni yänéha päpäni trailokye sambhavanti vai |

teñäà sthänaà daçamyä vai sahitaikädaçé matä |

sapta-janma-kåtaà puëyaà naçyeta nätra saàçayaù ||217||

kaurma-näradéya-viñëu-rahasyeñu—

daçamé-çeña-saàyuktäà yaù karoti vimüòha-dhéù |

ekädaçé-phalaà tasya na syäd dvädaça-värñikam ||218||

yaiù kåtä daçamé-biddhävidyä-mohena mänavaiù |

te gatä narakaà ghoraà yugänäm eka-saptatim ||219||

kià ca—

daçamé-bedha-saàyuktäm upoñyaikädaçéà kila |

saàvatsara-kåteneha naro dharmeëa mucyate ||220||

mucyate parityajyate ||220||

bhaviñye—

pürëä-biddhäà palärdhena nandäà pürëäm api tyajet |

yadécched ätma-santänaà caturñu niyameñv api ||221||

palärdhenäpi pürëayä daçamyä biddhäà nandäm ekädaçéà supürëäm api caturñu niyameñu vakñyamäëopoñitädiñu tyajet ||221||

nopoñitaà ca naktaà ca naika-bhaktam ayäcitam |

nandäyäà pürva-biddhäyäà kuryäd aiçvarya-mohitaù ||222||

eka-bhaktena naktenety ädinä  kadäcid açaktädénäm ekädaçé-vrata-pälanärtham eka-bhaktädikaà vihitam asti, tad api biddhäyäà varjanéyam ity äha—nopoñitam iti | upaväsaà yathä tathety arthaù ||222||

brahma-vaivarte—

gaìgodakasya sampürëaà yathä tyäjyaà ghaöaà bhavet |

surä-bindu-samäyuktaà tat sarvaà madyatäà vrajet ||223||

hälähalaà viñaà raudraà kaù piben müòha-dhér naraù |

daçamé-çeña-saàyuktäà ka upoñati sad-vraté ||224||

evaà para-loke duùkha-hetutvam uktam | iha-loke’py äha—häleti | daçamyäù çeñeëa saàyuktäm ekädaçém iti çeñaù ||224||

evaà jïätvä muniçreñöha daçamé-çeña-saàyutä |

varjitä munibhiù sarvair väsudevam abhépsubhiù ||225||

gäruòe—

biddhäm ekädaçéà vipräs tajyanty eäà manéñiëaù |

tasyäm upoñito yäti däridryaà duùkham eva ca ||226||

näradéye—

lava-bedhe’pi viprendra daçamyaikädaçéà tyajet |

suräyä bindunä spåñöaà gaìgämbhaù-kalasaà yathä |

çvadåtau païca-gavyaà ca daçamyä düñitaà tyajet ||227||

çunaù dåöau carmaëi païca-gavyam iva ||227||

skände—

dväparänte tu gändhäré kuru-vaàça-vivardhiné |

kariñyati ca senäni müòha-bhäväc chikhi-dhvaja |

tena putra-çataà tasyä näçam eñyaty asaàçayam ||228||

kalä käñöhäpi yä caiva dåçyate daçamé vibho |

ekädaçyäà tu senäni kartavyä na kathaïcana ||229||

kià ca—

daçayaikädaçé yatra tatra sannihito’suraù |

dvädaçyaikädaçé yatra tatra sannihito hariù ||230||

aträsuraù sannihita iti daityänäà tad-upaväsa-phala-präpteù ||230||

kià ca, tatraivomä-maheçvara-saàväde—

svargäpekñä mahä-devi tena tyaktä na saàçayaù |

väïchitaà närakaà saukhyaà viddhaà kåtvä harer dinam ||231||

nihatäù pitaras tena devatänäà vadhaù kåtaù |

dattaà räjyaà tu daityänäà kåtvä biddhaà harer dinam ||232||

pitåbhiù sahitaà vairaà tais tu suraiù saha |

käräpayanti biddhaà ye kurvanti hari-väsaram ||233||

kärayantéti vaktavye käräpayantéty ärñam ||233||

kià ca tatraiva—

ye çaàsanti dinaà viñëor daçamé-vedha-düñitam |

jïeyäs te päpa-puruñäù çukra-mäyä-vimohitäù ||234||

çaàsanti kartum upadiçanti | nanu kathaà te päpa-puruñäù ? biddhäpy abiddhä vijïeyety ädi çästra-vidhänät ? taträha—çukreti | tad-agre vyaktaà bhävi ||234||

upoñaëa-dine viddhe jägaraù püjanaà hareù | 

våthä dänädikaà sarvaà kåtaghneñu kåtaà yathä ||235||

upoñaëa-dine viddhe prärabdhe jägare sati |

vihäya sthänaà tad viñëuù çäpaà dattväpagacchati ||236||


kià ca—

ekädaçéà yadä viddhäà kurute cäru-locane |

daçamé-vedhajaà päpaà naçyate kåñëa-darçanät ||237||

na cästi saàçayaà kaçcit punar na kurute yadi |

käräpayanti ye tv ajïäù küöa-yuktäs tu haitukäù ||238||

kåñëa-darçanän naçyatéti päpasya mahat tathä präyaçcittam api durghaöaà mahad uktam | punar na kurute yadi ity anena punar yadi viddhäà kurute, tadä punaù päpotpatter niñöam eveti viddhäkaraëa-päpasya mahä-bhayänakatvam uktam | küöaà çäöhyaà, tad-yuktäù haitukäù çuñka-tarka-paräù ||237-238||

preta-yonià prapaçyanti pitåbhiù sahitä naräù |

dvädaçéà daçamé-viddhä dhana-santäna-näçiné |

dhvaàsiné sarva-puëyänäà kåñëa-bhakti-praëäçiné ||239||


tatraiva çré-märkaëòeya-bhagératha-saàväde—

na sa bhägavato jïeyo yaù karoti harer dinam |

ekädaçé-bedha-saàyuktaà päpa-mïlaà sadaiva hi ||240||

puräëam anyathä kåtvä karoty ekädaçé-dinam |

daçamé-çeña-saàyuktaà sa naraù paçu-santatiù ||241||

brahmaghnasya ca yat päpaà stré-bäla-guru-ghätinaù |

daçamé-çeña-saàyuktäà yaù karoti tad äpnuyät ||242||

våñalé-sevanät päpaà svapacé-gamane ca yat |

tat päpaà jäyate biddhaà yaù karoti harer dinam ||243||

daçamé-çeña-saàyuktaà niñiddhaà viñëunä purä |

tasmäd bhägavatair bhüpa çodhayitvä harer dinam |

upoñitavyaà yatnena pürva-saìgati-varjitam ||244||

påthivyäà yäni päpäni sthüla-sükñmäëi bhüpate |

teñäà phalam aväpnoti sa-çalyaikädaçé-vrate ||245||

kurute vaiñëavo bhütvä sa-çalyaikädaçé-vratam |

jïänato’jïänato väpi na sa viñëu-priyo bhavet ||246||

kià ca, tatraivänyatra—

viddhäm ekädaçéà mohäd daçamé-çeña-saàyutäm |

kurvan na sukham ädhatte iha-loke paratra ca ||247||

tasmäd ekädaçé yuktä daçamyä nara-sattama |

na kartavyä prayatnena niñkalä dvädaçé matä ||248||

niñkalä çuddhä dvädaçy eva matä munibhir upaväsärtham anujïätety arthaù ||248||

yathä caikädaçé räjan dvädaçé ca tathä nåëäm |

samänä tat-phalä proktä vrate’smin cakra-päëinaù ||249||

samänä viñëu-daivatena, tatas tat-tat-phaläù, tatra hetuù—vrata iti | cakrapäëer eva vrata-dvayam etat | atas tatra sämyaà yuktam evety arthaù ||249||

dvärakä-mähätmye candraçarmäëaà prati tat-pitèëäm uktau—

varjanéyaù prayatnena bedho daçami-sambhavaù |

no cet putra na sandehaù preta-yonim aväpsyati ||250||

daçaméti hrasatvam ärñam ||250||

hatyä gacchanti käçyäà tu gayäyäà paitåkaà åëam |

daçamé-bedhajaà päpaà na käçyäà na gayäçire ||251||

trailokya-sambhavaà päpaà teñäà bhavati bhütale |

saçalyaà ye kurvanti väsaraà kåñëa-saàjïakam |

pretatvaà duùsahaà putra duùsahä yama-yätanä ||252||


tatraiva taà prati çré-bhagavad-uktau—

puëyaà susaïcitaà yäti kalpa-koöi-çatärjitam |

saçalyaà ye prakurvanti muktidaà mama väsaram ||253||


ata eva tatraiva bhagavantaà prati tat-prärthane—

daçamé-bedhajaà päpaà tvad-dine mama pürvajaiù |

yat kåtaà näçam äyätu tvat-prasädäj janärdanaù ||254||

sa-biddhaà tvad-dine kåñëa yat kåtaà jägaraà vibho |

tat päpaà vilayaà yätu lavaëaà tu yathämbhasi ||255||

jägaram iti napuàsakatvam ärñam ||255||

sa-biddhaà väsaraà yasmät kåtaà mama pitämahaiù |

pretatvaà tena sampräptaà mahä-duùkha-pradäyakam ||256||

biddhaà bedhaù | tena saha vartamänam | sä cäkhyäyikä tatraiva—candraçarmä vipraù çré-rudraika-bhaktaù çré-bhagavad-vimukhaù kadäcit svapne dåñöa-biddha-vratena pretatvaà gatais tat-pitå-gaëaiù çré-bhagavad-bhakty-artham upadiñöo dvärakäà gatvä bhagavantam ärädhya samprärthya sapitåko vimuktià präpa iti ||256||


pädme çré-bhagavad-brahma-saàväde—

çukreëa mohitä viprä daityänäà käraëena tu |

puñöy-arthaà daçamé-viddhaà kurvanti mama väsaram ||257||

hiraëyäkña-vadha-prasaìge daityänäà vadhaà duñkaraà dåñövä brahmaëä tat-käraëaà påñöaù çré-bhagavän äha—çukreëety ädi | käraëam eväha—puñöy-artham iti | madéyaà väsaram ekädaçé-dinam ||257||

väsaraà daçamé-viddhaà daityänäà puñöi-vardhanam |

madéyaà nästi sandehaù satyaà satyaà pitämaha ||258||

yävad daçamyä saàyuktaà kariñyanti dinaà mama |

tat puëyaà daitya-jäténäà surair dattaà pitämaha ||259||

tena puëyena sampuñöo hiraëyäkñaù pitämaha |

nirjitya väsavaà saìkhye håtaà räjyaà divaukasäm ||260||

ata eva tena räjyädi håtam ||260||

çukreëa mohitäù sarve daityänäà vijayäya vai |

ato viddhaà prakurvanti väsaraà mama mänuñäù ||261||

märkaëòa gaccha bhadraà te bhürlokaà tu mamäjïayä |

daçamé-vedha-viñaye mäyäà çukrasya näçaya ||262||

taträdhunopäyaù kaù ? taträha—märkaëòeti | mäyäà çukrasya näçayeti | viddhipaväsa-vacanäni çukra-mäyä-kåtäny evety upadiçya tatropaväsaà niñedhayatéty arthaù ||262||

çré-viñëor vacanaà çrutvä märkaëòo muni-sattamaù |

sampräpto’nikmiñäraëyaà yatra yajïa-pumän hariù ||263||

märkaëòa-vacanaà çrutvä åñäyo naimiñälayäù |

çukra-mäyä-vinirmuktä vismayaà paramaà gatäù ||264||

paramaà vismayaà gatä iti çästreñv api tädåça-mäyä-sambhavät ||264||

indradyumnäya kathitaà mahäbhägavatäya vai |

gatväçrameñu sarveñu kathitaà vana-väsinäm ||265||

vana-väsinäà vana-väsinaù prati kathitaà märkaëòeyena ||265||

hitvä çukrasya väkyäni märkaëvacanäj janaiù |

tyaktä daçami-saàyuktä viprädyaiù puëya-käìkñibhiù ||266||

pürëäbedha-kuöhäreëa narä dvädaçé-pädapam |

chedayanti ca ye päpäù kalpäntaà närakä hi te ||267||

pürëayä daçamyä bedha eva kuöhäras tena chedayanti, tatra vrata-dvärä ||267||


bhaviñye, märkaëòeya-puräëe ca—

pürëäbiddhäm upäste ko nandäà veda-baläd api |

ko veda vacanät täta gosave gäà nihanti vai ||268||

veda-baläd apéti | vedeñu tädåçäni vacanäni na santy eva, satsv api tad-balät ka upäste ? api tu na ko’pi | kathaïcit pürva-våttänäm api vacanänäà para-vacanair bädhitatvät | tatra dåñöäntaù—go-medhe pürva-våttam api go-vadhaà kaù kuryät ? adhunä kali-käle tan-niñedhät | evaà çukra-mäyädinä kathaïcit pürvaà våttänäm ai biddhopaväsa-vacanänäm adhunä çré-bhagavad-äjïayä märkaëòeya-vacanena niñiddhatvät punar biddhopaväsaà kaù kuryäd ity arthaù ||268||

daçamé-çeña-saàyuktam äçrayet ko vrataà vraté |

tasmäd ekädaçé tyäjyä daçamé-pala-miçritä |

upoñyä dvädaçé çuddhä trayodaçyäà tu päraëam ||269||


kaurme brahma-vaivarte ca çré-vyäsa-süta-saàväde—

supuëyaikädaçé süta yadi çalya-vivarjitä |

kartur niraya-pätäya saçalyä samupoñitä |

çalyaà bedha iti proktaà puräëärtha-vicakñaëaiù ||270||

yadi çalya-vivarjitaikädaçé samupoñitä, tadä supuëyä parama-maìgala-käriëéty arthaù | sä cet saçalyä samupoñitä | tadä kartus tad-vrata-kartur niraye patanäya bhavati saiva ||270||


kià ca, tatraiva çré-süta-çaunaka-saàväde—

ye tu mithyäbhidhänena mohayanti narä bhuvi |

vimüòhäù päpinas teñäà rauravaà çaraëaà ciram ||271||

adhyäpayanty avijïeyaà paëòitaà-manya-buddhayaù |

kärayanty abudhä loke dvädaçéà daçamé-yutäm ||272||

adhunä biddhopaväsopadeçakän nindati—ye tv iti särdhaç caturbhiù | avijïeyaà svayaà jïätum açakyam apy anyän adhyäpayantéti ||271-272||

ye kärayanti kurvanti dvädaçéà daçamé-yutäm |

çuddhaye tan-mukhaà vékñya sürya-darçanam äcaret ||273||

namo näräyaëäyeti jeped vä dvädaçäkñaram |

varäkäù kim u jänanti präëinaù kärya-niçcayam |

dhig dhiì müòha-dhiyaù päpän dharma-viplava-käriëaù ||274||

hiàsito bhagaväàs tena dvädaçé daçamé-yutä |

kåtä yena dvija-çreñöha samyag uktaà mayä tava ||275||

saàsthito bhagavän kåñëo dvädaçé-rüpa-dhåg yataù |

tasmäd asaàçayaà tyäjyä dvädaçé daçamé-yutä ||276||

biddhä-karaëe ca mahä-doña-viçeñaà punar äha—hiàsita iti dväbhyäm ||275||


kià ca—

dvayor vivadatoù çrutvä dvädaçéà samupoñayet |

päraëaà tu trayodaçyäm eña çästra-vinirëayaù ||277||

kutarka-balato vivädenäniçcaye’pi jäte biddhäà parityajya çuddhä dvädaçy evopoñyeti saniçcayam äha—dvayor iti ||277-278||

dvädaçé daçamé-yuktä yataù çästre pratiñöhitä |

na tat çästram ahaà manye yadi brahmä svayaà vadet ||278||

nanu çästra-dåñöer avivädaù | taträha—dvädaçéti | ahaà vedavyäsaù ||278||


ata eva näradéye—

bahu-väkya-virodhena sandeho jäyate yadä |

upoñyä dvädaçé tatra trayodaçyäà tu päraëam ||279||


çré-märkaëòeyena cendradyumnaà prati çré-bhagavad-äjïäyäù pratipälane—

vivädeñu ca sarveñu dvädaçyäà samupoñaëam |

päraëaà hi trayodaçyäm äjïeyaà mämaké mune |

hetuvädo na kartavyo hetunä patate naraù ||280||


ata eva pitämahaù—

ekädaçé-dina-kñaye upaväsaà karoti yaù |

tasya puträ vinaçyanti maghäyäà piëòato yathä ||281||

biddhä-varjanam eva tithi-kñaya-dinopaväsa-doña-darçanädinä sädhayati—ekädaçéty ädinä | ekädaçé-dinasya kñayo daçamyäù çeñänuvåttäv eva syät | atas tad-dinaà biddham eva | tasmin ya upaväsaà karoti ||281||

dina-kñaye tu sampräpte nopoñyä daçamé-yutä |

yadécchet putra-pauträëäà våddhià sampadam ätmanaù ||282||

daçamé-yuteti dvädaçé-kñaya-vyävåtty-artham ||282||


vyäsaù—

ekädaçé-dine kñéëe upaväsé bhaved gåhé |

annäbhäve niruddho vä saìkalpäd vä viçeñataù ||283||

dharma-häniç ca bhavati santatir naçyati dhruvam |

tasyäyuù kñéyate nityaà saàvatsaram iti çrutiù ||284||


ata eva gomilaù—

ekädaçyäà yadä brahman dina-kñaya-tithir bhavet |

tadä hy ekädaçéà tyaktvä dvädaçéà samupoñayet |

tatra kratu-çataà puëyaà trayadaçyäà tu päraëam ||285||


çré-näradéye—

kñaye väpy athavä våddhau sampräpte vä dina-traye |

upoñyä dvädaçé çuddhä pürva-biddhäà vivarjayet ||286||

kià ca—

daçamyaikädaçé biddhä parato dvädaçé na cet |

dvädaçé tu tadopoñyä trayodaçyäà tu päraëam ||287||

kaurme—

dina-kñaye tu sampräpte upoñyä dvädaçé bhavet |

daçamé-çeña-saàyuktäà na kurvéta kadäcana ||288||

kià ca—

tithi-våddhau tathä hräse sampräpte vä dina-kñaye |

sandigdheñu ca väkyeñu dvädaçéà samupoñayet ||289||

brähme—

tithi-cchede tu sampräpte dvädaçéà samupakramet |

pärayed vai trayodaçyäà yadécchec chreya ätmanaù ||290||

jape home tathä däne brähmaëänäà ca tarpaëe |

päraëe cäpi räjendra praçastä ca trayodaçé ||291||

yac coktaà viñëu-rahasyädau—


päraëaà tu na kartavyam upoñyaikädaçém iha |

trayodaçyäà narair nityaà dharma-våddhim abhépsubhiù || ity ädi |

taträha—japa iti | evaà trayodaçé-päraëa-niñedha-vacanäni trayodaçyäà dvädaçé-sad-bhäve dvädaçy-atikrameëa trayodaçyäà päraëa-viñayäëi jïätavyäni | etac cägre vivåtaà bhävi ||291||

skände ca—

ekädaçyäà tu biddhäyäà nopaväsärcanädikam |

dvädaçyäm eva tat kuryät trayodaçyäà ca päraëam |

çata-yajïädikaà puëyaà muktir eva mahä-phalam ||292||

kià ca—

ürdhvaà hari-dinaà na syäd dvädaçéà grähayet tataù |

dvädaçyäm upaväso’tra trayodaçyäà tu päraëam ||293||

evaà kurvan naro bhaktyä viñëu-säyujyam äpnuyät |

anyathä kurute yas tu sa yäti narakaà dhruvam ||294||

ekädaçé åñéëäà tu dvädaçé cakrapäëinaù ||295||

yadyapy ekädaçy api bhagavata eva tithiù, tathäpi åñéëäà sambandhenaiva dvädaçé ca säkñäc cakrapäëer eveti dvädaçyä mähätmya-viçeñärtham uktam ||295||

ata eva märkaëòeyendradyumna-saàväde—

ekädaçé åñéëäà tu dvädaçé cakrapäëinaù |

tat kathaà dvädaçé bhüpa nopoñyä krayate janaiù ||296||

çré-märkaëòeyena pürvam ekädaçy-upaväso dvädaçyäà ca päraëam ity uktvänantaraà ca vedha-saàçayädau sati dvädaçy-upaväsas trayodaçyäà päraëam ity uktam | tatra sarvatra suprasiddhaikädaçé-vrata-parityägena kathaïcid doñaù syäd ity äçaìkayä mahäräjendra-dyumnena påñöe sati dvädaçy-upaväsenaiva sarva-doña-kñayo mahä-phalaà ceti dvädaçé-mähätmyaà çré-märkaëòeyenoktaà likhati—ekädaçéty ädinä päpa-näçinéty antena ||296||

eñä niùçreyasé bhüpa phala-bhoga-vivardhané |

mokñätmikä purä proktä dvädaçé pravarä tithiù ||297||

phalaà mokñädi, bhogaç ca viñaya-sukhädis tayor vardhané | päöhäntare phalaà savargädi-sukhaà, tasya bhogena rahitä mokñatmakatvät ||297||

ekädaçé çaréraà tu puruño dvädaçé småtä | 

dvädaçyäm upaväsena siddhä bhüpa sahasraçaù ||298||

cakravartitvam atulaà sampräptä acaläà çriyam |

caturdaçaite sa jïätä balinaç cakravartinaù ||299||

viñëv-aàçäs te mahävérä duñöa-daitya-nivarhaëäù |

upoñya dvädaçéà çuddhäà yävaj-jévaà vratänvitäù ||300||

cakravartitvam äpannä bhuktvä bhogän sukhäni vai |

kuvaläçvo viçva-gandhir hariçcandro nalaù påthuù ||301||

maruto bharataç caiva kärtavéryaç ca haihayaù |

mändhätä sagaro rämaù kakutstho nahuñas tathä ||302||

upoñya dvädaçéà puëyäm aparäà ca vivarjya tu |

bhuktvä svarga-sukhäny ete cakravartitvam ägatäù ||303||

aparäm ekädaçém ||303||

janakänäà mahépäla dvädaçyäà samupoñaëe |

saptamyä santatir yuktä saàsiddhià paramäà gatä ||304||

puru-kutso mahépälo dvädaçyäà samupoñaëe |

siddhià gataù parityajya karma-bandhaà duräsadäm ||305||

duräsadäm anyair durlabhäà siddhim | päöhäntare duñpariharaà karma-bandham ||305||

mändhätä yauvanäçvaç ca dvädaçyäà samupoñaëe |

saìgräme nidhanaà präpya sampräptaù paramaà padam ||306||

çäkuntalo mahépälo dauñmantir aparäjitaù |

dvädaçyäm upaväsena gatas tad vaiñëavaà padam ||307||

vaiëyaù purüravä bhüpa pälayitvä dharätalam |

dharaëé-dharam abhyarcya dvädaçéñu sadä punaù |

gatas tad vaiñëavaà lokaà däha-pralaya-varjitam ||308||

ete räjarñayo bhüpa dvädaçyäà samupoñaëe |

siddhià paramikäà präpta ye dvijäs tän çåëuñva me ||309||

yäva-krétaç ca vaidarbho mäëòavyaù kauçiko muniù |

bharadväjas tathä kaëvaù kumbhayonis tathä muniù ||310||

añöäçéti sahasräëi munénäm ürdhva-retasäm |

prayänti syandasyägre timirärer janädhipa ||311||

te sarve paramäà siddhià dvädaçyäà samupoñaëe |

mayä saha gatä bhüpa kathante saàçayo bhavet ||312||

dvädaçé-väsaraà räjan hari-guhyaà prakértitam |

niräpabädhaà loke’smin çuddhaà vaiñëava-vallabham ||313||

niùçeñeëa ä samyak apagatä bädhä yasmin | päöhäntare nirgatam ätmäparädhidbhavaà phalaà yasmät tat ||313|| 

tasmäd bhüpa na sandehaù kartavyo dvädaçéà prati |

viçeña-phaladä proktä dvädaçé päpa-näçiné ||314||

atha sampürëä-lakñaëena biddhä lakñaëam

skande--

pratipat-prabhåtayaù sarvä udayäd udayäd raveù | 

sampürëä iti vikhyätä hari-väsara-varjitäù||315||
evaà sarvathä viddhä parityäjyeti niçcitam | taträpekñitaà viddhä-lakñaëaà sampürëä-lakñaëa-bhinnatvena likhati pratipad iti tribhiù | raver udayät ekam udayam ärabhya ä-udayäd anyodayävadhi yadi syus tadä sampürëä ity arthaù | hariväsara ekädaçé tad-varjitäù | sa ca naitädåçaù, kintu udayät pürvaà muhürta-dvayaà yady asau bhavati, tadaiva sampürëaù syäd ity arthaù ||315||

gäruòe çiva-rahasye ca—

udayät präk yadä vipra muhürta-dvaya-saàyutä |

sampürëaikädaçé näma tatraivopavased gåhé||316||
tad eva çré-garuòa-puräëädi-vacanair darçayati—udayäd iti dväbhyäm |  gåhéti viddhäyäà kecid upaväsaà vyavasthäpayanti, tat-parihärärtham uktam ||316||

bhaviñye ca—

ädityodaya-veläyäù präì-muhürta-dvayänvitä |

ekädaçé tu sampürëä viddhänyä parikértitä ||317||
ataeva parityäjya samaye cäruëodaye |

daçamyaikädaçé viddhä vaiñëavena viçeñataù ||318||
anyä ukta-lakñaëa-sampürëetarä viddhoktä || ataù pürva-viddhä-tyägäd eva hetoù | tatra ca udayät präk muhürta-dvayäntar-daçamé-präptyä vedha-prasäìäd dhetor eva aruëasyodayo yasmin tasmin samaye daçamyä viddhaikädaçé parityäjyä sarvair eva | tatra ca vaiñëavena viçeñataù parityäjyeti vaiñëavena na kartavyaà tad dhi caikädaçé-vratam iti bhaviñya-puräëädi-viçeñokter vaiñëavetareñäà çaiva-saurädénäà keñäàcit kathaàcit viddhopaväsa-vyavasthäpanäbhipräyeëa | tac cägre vyaktaà bhävi ||317-318||

atha aruëodaya-viddhä-parityägaù 

atra kaëvaù—

aruëodaya-veläyäà daçamé-saàyutä yadi |

atropoñyä dvädaçé syät trayodaçyäà tu päraëam ||319||

skände—

aruëodaya-veläyäà daçamé yadi saìgatä |

ruci-cakrärdha-mäträpi dvädaçém upaväsayet |

tatra kratu-çataà puëyaà trayodaçyäà tu päraëam ||320||

ravi-cakrärdha-mäträpéti—särather aruëasyodayät präg eva ratha-cakrodayaà taträrdha-cakrodaya-mätra-präptatvena atyalpäpéty arthaù | yathoktaà bhaviñye—aruëodaye tu daçamé gandha-mätraà bhaved yadi iti ||320||

ataeva gäruòe—

udayät präk trighaöikä-vyäpiny ekädaçé yadä |

sandigdhaikädaçé näma varjayed dharma-käìkñayä ||321||

udayät präì-muhürtena vyäpiny ekädaçé yadä |

saàyuktaikädaçé näma varjayed dharma-våddhaye ||322||

trighaöikety anena daçamyä ghaöikaikä aruëodaye praviñöeti jïeyam | etac ca saàjïä-viçeñärtham uktam | evam agre’pi täà ca dharma-käìkñayä varjayed iti | anyathä dharma-häniù syäd ity arthaù | evam agre’py ühyam ||321-322||

ädityodaya-veläyä ärabhya ñañöha-näòikäm |

yä tithiù sä hi çuddhä syät särvatithyo hy ayaà vidhiù||323||
eñäà sarveñäm ante—

putra-pautra-samåddhy-arthaà dvädaçyäm upaväsayet |

tatra kratu-çataà puëyaà trayodaçyäà tu päraëam ||324||

eñäà gäruòoktänäà tri-çlokänäà puträëäà pauträëäà ca samåddhaye | yad vä, puträç ca pauträç ca samåddhayaç ca dhanädi-sampattayas tad-artham ||324||


kià ca, brahma-vaivarte süta-çaunaka-saàväde—

aruëodaya-veläyäà yä stokäpi tithir bhavet |

püëaiyety avagantavyä prabhütä nodayaà vinä ||325||

tithir ekädaçé | aruëodayaà vinä na prabhütä na sampürëä | ekam aruëodayam ärabhyänyäruëodayaà yävad vyäpiny eva saté sampürëä syäd ity arthaù ||325||

tatra ced daçamé-vedyo’tivedho väpi jäyate |

mahävedho’thavä yogo rakñasäà tat phalaà bhavet ||326||


tatra praçnaù—

kédåças tu bhaved vedho yogo viprendra kédåçaù |

yoga-vedhau samäcakñva yäbhyäà duñöam upoñaëam ||327||

catasro ghaöikäù prätar aruëodaya-niçcayaù |

catuñöaya-vibhägo’tra vedhädénäà kiloditaù ||328||

tatra aruëodaye ||327||


tatrottaram—

aruëodaya-vedhaù syät särdhaà tu ghaöikä-trayam |

ativedho dvi-ghaöikaù prabhä-sandarçanäd vedhaù ||329||

mahovedho’pi tatraiva dåçyate’rko na dåçyate |

turéyas tatra vihito yogaù süryodaye budhaiù ||330||


vyäkhyätaà cedaà mädhavéye—

vedhätivedha-mahä-vedha-yogäç catvära upaväsasya düñakäù | 

tatra raveù sandarçanät pürvaà särdhaà ghaöikä-trayam ekädaçyä vyäptam |

tatra präcéne ghaöikärve daçamé-sambhäve vedhaù |

yadä ghaöikä-dvayam uparitanam ekädaçé-vyäptaà

pürvaà tu ghaöikä-dvayaà daçamé-vyäptaà tadäném ativedha iti ||331||


parantu sugamam |

atha tatra doñäù 


tatraiva—

räkñasänäà phalaà yoge mahä-vedhe tu väskaleù |

jambhäsurasyätivedhe mohinä vedha-çilpiné ||332||

gobhiloktau—

aruëodaya-veläyäà daçamé yadi saìgatä |

saàyuktaikädaçéà täà tu mohinyai dattavän vibhuù ||333||

pädmottara-khaëòe—

aruëodaya-veläyäà daçamé-miçritä bhavet |

täà tyaktvä dvädaçéà çuddhäm upoñyed avicärayan ||334||

bhaviñye—

aruëodaye tu daçamé-gandha-mätraà bhaved yadi |

drañöavyaà tat prayatnena varjanéyaà narädhipa ||335||

drañöavyaà gaëakädi-dvärä vicärya jïätavyam ||335||

kià ca—

daçamé-çeña-saàyukto yadi syäd aruëodayaù |

vaiñëavena na kartavyaà tad-dinaikädaçé-vratam ||336||

tad-dine yad ekädaçé-vrataà tat ||336||

gäruòe—

daçamé-çeña-saàyukto yadi syäd aruëodayaù |

naivopoñyaà vaiñëavais tu tatra caikädaçé-vrate ||337||

tatra tasmin dine ekädaçé-vrate nimitte naivopoñyam | vrata ity atra dina iti vä päöhaù ||337||

atha atra vaiñëava-lakñaëam

gåhéta-viñëu-dékñäko viñëu-sevä-paro naraù |

vaiñëavaç cätra saàgrähyaù skändädy-uktänusärataù ||338||

nanu sa ca vaiñëavaù kédåçaù ? pürvaà bhagavad-bhakti-lakñaëe yo likhitaù, utänyo vety apekñäyäà likhati—gåhéteti | atra vrata-vidho sa eva grähyaù, na tu pürva-likhito bhakti-niñöhä-präptaù | tasya vratädy-anadhikärät | evaà dvädaçy-ädau kñaudrakäàsyädi-varjanädiñv api tathaiva jïeyam ||338||

tathä ca skände—

paramäpadam äpanne harñe vä samupasthite |

naikädaçéà tyajed yas tu yasya dékñästi vaiñëavé ||339||

samätmä sarva-jéveñu nijäcäräd aviplutaù |

viñëv-arpitäkhiläcäraù sa hi vaiñëava ucyate ||340||

sarva-jéveñu samätmä sama-buddhiù hiàsä-nindädi-rähityät, svätmavad dhita-käritväc ca | nijäcäro vaiñëava-dharmas tasmäd aviplutaù aparibhrañöaù | viñëau arpito’khila äcäraù svadharmädir yena saù ||340||


pädme ca—

sadékñävadhi sanyäsaà sa-yantraà dvädaçäkñaram |

añöäkñaram athänyaà vä ye mantraà samupäsate |

jïeyäs te vaiñëavä loke viñëv-arcana-ratäs tathä ||341||

dékñä-vidhy-ädikaà pürvaà likhitam evästi | dékñä-vidhi-sahitaà nyäsena sahitaà yantreëa sahitaà ca | etac ca püjäìgam evety uktam | anyaà ca çré-gopäla-devädi-mantram | tatheti samuccaye | tathäpi dékñädià vinä püjä-sampatty-abhäväd dékñäpy astéty eva jïeyam | yad vä, tathä tena dékñä-grahaëädi-prakäreëa | viñëv-arcana-ratä iti teñäm eva viçeñaëam | sadeti ca kvacit päöhaù ||341||

aruëodaya-lakñaëam

skände—

udayät präk catasraç ca ghaöikä aruëodayaù |

tatra snänaà praçastaà syät sa vai puëyatamaù småtaù ||342||

brahma-vaivarte—

catasro ghaöikäù prätar aruëodaya ucyate |

yaténäà snäna-kälo’yaà gaìgämbhaù-sadåçaù småtaù ||343||

prätar uñasi yäç catasro ghaöikäs täù | aruëodayaù gaìgämbhaù-sadåçaù parama-pävanaà ity arthaù ||343||

tri-yämäà rajanéà prähus tyaktvädy-anta-catuñöayam |

näòénäà te ubhe sandhye divasädy-anta-saàjïite ||344||

rätri-çeñe catur-ghaöikä vyäpyäruëodaya ity atra hetum äha—tri-yämäm iti | näòénäm ädy-antayoç caöuñöayaà rätrer ädau näòé-catuñöayaà tyaktvä | evam ekayämatyägena triyämäm ähur munayaù | yataù tan näòénäm ädy-anta-catuñöayaà ca divasasyädy-anta-saàjïite te prasiddhe ubhe sandhye prähuù ||344||

athäruëodaya-biddhopaväsa-doñäù

atha kautsaù—

aruëodaya-veläyäà biddhä käcid upoñitä |

tasyäù putra-çataà nañöaà tasmät täà parivarjayet ||345||

käcit ekä yayopoñitä tasyäù ||345||


pädme çré-bhagavad-brahma-saàväde—

aruëodaya-käle tu bedhaà dåñövä caturvidham |

mad-dinaà ye prakurvanti yävad ähüta-närakäù ||346||

dåñövä jïätväpi | cäturvidhyaà ca bedhätibedhädi-bhedena präg likhitam eva ||346||

kåte tu mad-dine tatra santänasyäpi saàkñayaù |

sapta-janmasu naçyanti dharmäëi ca dhanäni ca ||347||

bhaviñye ca—

aruëodaya-käle tu daçamé yadi dåçyate |

na tatraikädaçé käryä dharma-kämärtha-näçiné ||348||


kià ca—

aruëodaya-käle tu daçamé yadi dåçyate |

päpa-mülaà tadä jïeyam ekädaçy-upaväsinäm ||349|| iti |

tadä ekädaçy-upaväsinäm upaväsaù päpasya mülaà jïeyam ity arthaù ||349||

biddhopaväsa-doñä ye sämänyäl likhitäù purä |

jïeyäs te’träpi biddhäyä lakñaëasyänusärataù ||350||

sämänyät aruëodaya-bedhädi-viçeña-rähityena sämänyataù pürvaà likhitäù | aruëodaya-biddhopaväse’pi | kutaù ? biddhäyä lakñaëasya pürva-likhitasyänusärät | udayät präk muhürta-dvayäpiné saté sampürëä | anyathä biddheti biddhä-lakñaëe’ruëodaya-bedhasyaiva susiddheù ||350||

evaà jïeyäni väkyäni biddhä-vrata-paräëi tu |

avaiñëaväçrayäëy eva çukra-mäyä-kåtäni vä ||351||

itthaà sarvathä biddhopaväso niñiddhaù | tatra ca yad uktam åñyaçåìgeëa—


ekädaçé na labhyeta sakalä dvädaçé bhavet |

upoñyä daçamé-biddhä åñir uddälako’bravét ||

kià ca—


abiddhäni niñiddhaiç cen na labhyante dinäni tu |

muhürtaiù païcabhir biddhä grähyaivaikädaçé tithiù |

tad ardha-biddhäny anyäni dinäny upavased budhaù ||

api ca—

päraëähe na labhyeta dvädaçé kalayäpi cet |

tadänéà daçamé-biddhä upoñaikädaçé tithiù || iti |

pädme ca—

biddhäpy ekädaçé grähyä parato dvädaçé na cet |

dvädaçé dvädaçér hanti trayodaçyäà tu päraëam ||

biddhäpy abiddhä vijïeyä parato dvädaçé na cet || iti |

édåçäny anyäni ca yäni vacanäni vartante, teñäà viñayaà vyavasthäpya likhati—evam iti likhitäkäreëa | avaiñëaväù vaiñëavetaräù çaiva-saurädayaù | kämino gåhasythäç cetiviñayakäëi | teñäm api biddhipaväse bahula-doña-çravaëäd aparitoñeëa pakñäntaraà likhati—çukreti ||351||

itthaà ca janmäñöamyädi-vratäny api na vaiñëavaiù |

biddheñv ahaùsu käryäëi tädåg-doña-gänäçrayät ||352||

prasaìgäd vaiñëava-vrateñu sarveñv api sa-bedha-dinänétthaà parityäjyaëéty ädiçan likhati—itthaà ceti | naivopoñyaà vaiñëavais tv ity ädi likhita-prakäreëa | ädi-çabdena räma-navamé-nåsiàha-caturdaçy-ädi | tädåçäà biddhaikädaçé-vratokta-sadåçänäà doñäëäà gaëäçrayät ||352||

athärdha-rätra-biddhä-samädhänam

ardha-räträc ca parato varteta daçamé yadi |

tadäpy ekädaçéà biddhäà manyante yac ca kecana ||353||


tathä ca kaurme—

ardha-rätram atikramya daçamé yadi dåçyate |

tadä hy ekädaçéà tyaktvä dvädaçéà samupoñayet ||354|| iti |

abhijïäs tac ca manyante pakña-vardhany-upäçritam |

atas tac ca tathänyaà ca mahatäà naiva sammatam ||355||

evam aruëodaya-bedhe sati na kenäpy upaväsaù kärya iti niçcitam | tatra ca kecid ardha-räträt parataù | kecic catväriàçad-ghaöikäbhyaç ca parato’pi daçamy-anuvåttau bedham icchantéti tan-matam utthäpya niräkäroti—ardha-räträc ceti ñaòbhiù | yan manyante tat pakñavardhiné näma mahä-dvädaçé | tad-viñayakam abhijïä manyanta iti uttareëänvayaù | tad ardha-räträt parato bedha-vacanaà biddhatvaà vä | anyat catväriàçad-ghaöikopari bedha-viñayakaà ca | mahatäà çré-vyäsädénäà naiva sammataà bhavati ||353-355||


tathä brahma-vaivarte vyäsoktau tatraiva—

ardha-rätre’pi keñäàcid daçamyä bedha iñyate |

aruëodaya-veläyäà nävakäço vicäraëe ||356||

aruëodaya-veläyäà tu bedha-vicäraëopari avakäço’pi nästéty anenäruëodaya-bedha eva niçcitaù | na tv ardha-rätropari bedhaù sthäpita iti kaimutika-nyäya-vicäräd iti dik ||356||

kapäla-bedha ity ähur äcäryä yaà hari-priyäù |

na tan mama mataà yasmät triyämä rätrir ucyate ||357||

nanv ardha-rätropari bedho hi kapäla-bedhatvena prasiddho vaiñëavänäà sammataù | ataù so’pi varjanéya eva | taträha—kapäleti | yam ardha-räträt parato bedham | äcäryäù kapäla-bedha iti vadanti | hari-priyä iti hari-priyatayä bedha-çravaëa-mätreëa doñäçaìgkayähur na tu vicäreëety arthaù | yad vä, hari-priyä iti tatratyänäà çaunakädénäà sambodhanam | tena cäkhila-vicära-naipuëyaà samarthayati | ye iti päöhe kecid ähuù | tac ca ye hari-priyä äcäryäs teñäà mama ca vedavyäsasya sammataà na bhavatéty arthaù | tatra hetuù—yasmäd iti | evaà triyämäyä rätrer madhye ekädaçyäù praveça eva nästi | yato daçamyä eva sä rätriù | atas tatra yato daçamyä bedhaù syät | ato’ruëodaye ekädaçé-sambhävena tat-sampürëatä-pratipädanät tatraiva daçamy-anuvåttau bedhaù kalpyata ity arthaù | anyathä ati-vyäptyärdha-räträt pürvaà tato’pi pürvam ity evaà rätri-prathama-bhäge’pi niyamäbhäväd bedhaù syät | tataç cänavasthä-prasaìga-doña eva syäd iti dik ||357||


pädme ca—

ardha-rätraà spåçet pürëä pakña-våddhir yad agrataù |

kapäla-bedhané sä ca çuddhäà bhadräm upoñaëam ||358||

nanu tarhi ardha-rätram atrikramyety ädi kürma-puräëa-vacanam—
ardha-räträt paraà yämyäù kalä-käñöhädi-saàyutä |

mohiné sädhikärä ca brahmaëä nirmitä purä ||

niçéthät parato yämyä ekädaçyäm upoñitä |

sa paten narake ghore yävad ähüta-samplavam || ity ädi |

småty-artha-sära-vacanaà yat, tasya ko viñayaù ? taträha—ardha-rätram iti | yadägrataù pakña-våddhir bhavati, tadä pürëä daçamé ced ardha-rätraà spåçet | tadä sä kapäla-bedhané nämaikädaçé syät | tadä ca çuddhäà bhadräà dvädaçém evopavased ity arthaù | ataç ca—

pürëaika-catväriàçac ca ghaöikä dåçyate yadi |

tadä vyäla-mukhé jïeyä varjitä mat-paräyaëaiù ||

dvicatväriàçad-ghaöikäbhayä sä hy abhidhéyate |

pürëä catuçcatväriàçat kathitä sä mahäbhayä || ity ädi |
çré-kåñëärjuna-saàväde—
dvipaïcäçac ca ghaöikä daçamé dåçyate yadi |

chäyäbhidhä tu sä jïeyä nandä yä våddhi-gäminé ||

tripaïcäçad yadä pürëä grastä saiva tu géyate |

catuùpaïcäçako jïeyo’pyat bedhas tato’dhikaù ||

mahä-bedhaù ñaò-adhikas tathoktaù pürva-süribhiù |

pralayaù sapta-païcäçat mahän proktas tato’paraù ||

navädhikä mahä-ghorä sampürëä ñañöiräkñasé |

chäyädi-nava-bedheñu yaù kuryät samupoñaëam |

måte sa narakaà yäti yävad ähüta-samplavam || 
ityädéni ca vacanäni svata eva nirastäni | ardha-rätra-bedha-pakñasyäpi nirasanäd viçeñataç ca präcéëair mahadbhir abhijïair asaìgåhétatvät täny amüläny evajïeyäni ||358||

atha bedha-vihénäpi sampürëaikädaçé tithiù |

agrato våddha-gämitvät parityäjyaiva vaiñëavaiù ||359||

evam aneka-doña-hetutvät biddhopaväsaù parityäjitaù | adhunä kadäcit çuddhäpi parityäjyeti 

atha çuddhä-viçeña-parityägaù


gäruòe—

sampürëaikädaçé yatra prabhäte punar eva sä |

vaiñëavé ca trayodaçyäà ghaöikaikäpi dåçyate |

gåhastho’pi paräà kuryät pürvä nopavaset tadä ||360||

sampürëä aruëodayam ärabhya para-dine süryodayaà yävad vyäptety arthaù | punar api tat-para-dine prabhäte sä ekädaçé bhavati vardhata ity arthaù | vaiñëavé dvädaçé | gåhastho’péty api-çabdaù | 


ekädaçé pravåddhä cec chukle kåñëe viçeñataù |


tatrottaräà yatiù kuryät pürväm upavased gåhé || 

ity ädi-vacana-präpto yater eva para-dinopaväso na gåhasthasyeti pakña-niräsärthaù ||360||

kià ca, çré-näradaù—

sampürëaikädaçé yatra prabhäte punar eva sä |

atropoñyä dvitéyä tu putra-pautra-vivardhiné ||361||

evaà trayodaçyäà dvädaçyä niñkrame sati çuddhaikädaçé-tyägo likhitaù | präyo’yam avaiñëavänäm api sammataù | adhunä dväòaçy-aniñkrame’pi mahä-dvädaçy-apekñayä vaiñëavänäà sammataà çuddhä-parityägaà likhati—çré-näradädy-uktaiù sampürëety ädibhiù | prabhäte dvädaçé-dine saivaikädaçé punar bhavati, våddhi-gämitvät | evaà ca dvädaçé-parato vardhatäà na vety apekñä nästi | ata evoktaà skändädau—parato dvädaçé na cet ity ädi | atra asmin käle dvitéyaivaikädaçé upoñyä | sampürëa-prathama-dina-parityägena niñkramaëädinam evopoñyam ity arthaù | evaà ca—


sampürëaikädaçé yatra prabhäte punar eva sä |

tatropoñyä dvitéyä tu parato dvädaçé yadi || ityädi vacanaiù |

trayodaçyäà dvädaçé-sambhäve sampürëaikädaçé parityäjyä, anyathä tu neti vyavasthäpitaù pakño nirastaù | nanu ekädaçé pravåddhä cet iti vacanänusäreëa yati-paro’yam iti vyavasthäparitavyaà, taträha—putreti | evaà putra-pautra-vivardhinéty anena tathägre lekhyena gåhibhiù putravadbhiç cety ädinä ca ekädaçé pravåddhä ced ity ädi-vacana-präpto gåhiëäà dvitéyaikädaçy-upaväsa-niñedho’pi parihåta iti dik ||361||


ata eva pädme—

dvädaçé-miçritä grähyä sarvatraikädaçé tithiù |

dvädaçé ca trayodaçyäà vidyate yadi vä na vä ||362||


kià ca—

sarvatraikädaçé käryä dvädaçé-miçritä naraiù |

prätar bhavatu vä mä vä yato nityam upoñaëam ||363||

prätas trayodaçyäà dvädaçé bhavatu vä, mä bhavatu | nityam upoñaëam iti ukta-prakäreëokta-lakñaëasyonmélané-vratasya nityatväd ity arthaù ||363||


skände—

sampürëaikädaçé yatra prabhäte punar eva sä |

tatra kåta-çataà puëyaà trayodaçyäà tu päraëam ||364||


kià ca—

ekädaçé-kalä yatra parato dvädaçé na cet |

tatra kratu-çataà puëyaà trayodaçyäà tu päraëam ||365||

evaà dvädaçé-våddhi-kñayayor anapekñayä çuddhä-tyägaà likhitvä idänéà dvädaçé-kñayam apekñyaiva unmélanéà likhan çuddhä-parityägam eva likhati—sampürëety ädi-skändädi-vacanaiù | paratas trayodaçyäà na vardhate dvädaçé | phala-viçeñaà darçayati—ekädaçéti païcabhiù ||364-365||


kaurme—

ekädaçé-kaläpy ekä parato dvädaçé na cet |

tatra kratu-çataà puëyaà trayodaçyäà tu päraëam ||366||


bhaviñye—

ekädaçé-kaläpy ekä parato na ca vardhate |

gåhibhiù putravadbhiç ca naivopoñyä sadä tithiù ||367||


kià ca, pädme—

ekädaçé-kalä-yuktä yena dvädaçy-upoñitä |

kià tasya bahubhir yajïair açvamedhädibhir nåpa ||368||

ekädaçé dvädaçé ca tatra sannihito hariù |

upoñya rajaném ekäà brahma-hatyäà vyapohati ||369||


viñëu-rahasye—

ekädaçé-kalä-präptä yena dvädaçy-upoñitä |

tulyä kratu-çatena syät trayodaçyäà tu päraëam ||370||


baudhäyana-småtau—

ekädaçé-kalä-yuktä upoñyä dvädaçé naraiù |

trayodaçyäà tu yo bhuìkte tasya viñëuù prasädati ||371||

|| ity unmélané ||

atha vaïjulé-dvädaçé-vrata-vidhiù 


skände—

ekädaçé bhavet pürëä parato dvädaçé yadä |

tadähy-ekädaçéà tyaktvä dvädaçyäà samupoñayet ||372||

evaà çuddhä-parityäge unmélané mahä-dvädaçé-viñayaà darçayitvädhunä vaïjulé-mahä-dvädaçé-viñayaà likhati—ekädaçéti särdha-païcabhiù | pürëä sampürëä yadä ekädaçé bhaved itipräyas tasyäù sampürëatvenaiva dvädaçyä api sampürëäyäù satyä våddhi-sambhavät, na tv atra dvädaçé-våddhi-mäträpekñayä | vaïjulyäm ekädaçé-sampürëatäpekñaëät | yad vä, pürëeti | aruëodayät pravåttatvena çuddhä-parityägo darçita iti dik ||372||


kälikä-puräëe—

ekädaçé tu sampürëä parato dvädaçé bhavet |

upoñyä dvädaçé tatra tithi-våddhiù praçasyate ||373||

tither våddhiù praçasyate, tatra vratädikaà mahä-phalam ity arthaù | vaïjulé-mähätmya-viçeñaç cägre mukhya-prasaìge lekhyaù | atra ca çuddhä-parityäga-prakaraëasyaiva mukhyatväd unmélanyädi-nirüpaëa-prakaraëam athonmélanéty ädi-rüpeëa spañöatayä mukhyatvena na likhitam iti dik ||373||


bhaviñye—

upoñyä dvädaçé çuddhä dvädaçyäm eva päraëam |

nirgatäyäà trayodaçyäà kalä ca vikaläpi vä ||374||

vikaläyäà tu dvädaçyäà päraëaà yaù karoti hi |

täm upoñya mahépäla na garbhe viçate naraù ||375||


bhägavatädi-tantre ca—

sampürëaikadaçé tyäjyä parato dvädaçé yadi |

upoñyä dvädaçé çuddhä dvädaçyäm eva päraëam |

na garbhe viçate jantur ity äha bhagavän hariù ||376||

yac coktaà—

pürëäpy ekädaçé tyäjyä parato vardhate yadi |

dvädaçyä päraëäläbhe pürëaiva parigåhyate ||

ity anena ekädaçévat dvädaçé-våddho pürëaikädaçé-tyäga iti | ata eva skände—

çuddhä yadä samä hénä samä kñénädhikottarä |

ekädaçém upavasen na tu çuddhäà tu vaiñëavém ||

asyärthaù—çuddhä ekädaçé samä hénä vä uttarä dvädaçé samäkñéëädhikävä | tadä ekädaçém evopavaset, na tu çuddhäà vaiñëavéà dvädaçém iti | tat-parihärärthaà bhaviñya-puräëädi-vacanaà likhati—upoñyeti | çuddhety anena ekädaçé-saàyogäbhäväd ekädaçé-våddhir näpekñitä | ata evoktaà brähme—
eka-liptyä samäyuiktä yadi våddhi-parä tithiù |

athavaikädaçé nästi daçamyä vätha saìgatä ||

dvädaçé tu kalä käñöhä yadi syäd apare’hani |

dvädaça-dvädaçér hanti pürvasyäà päraëaà kåtam || iti |

asyärthaù—tithi-våddhi-paratvena ekädaçé-para-dine eka-liptyä samäyuktä kiïcin mäträpy astéty arthaù | athavä nästi dvädaçé ca kiïcin mäträ trayodaçyäm asti, tadä çuddha-dvädaçyäm evopaväsaù, na tv ekädaçyäm | daçamyä saìgatety atra däntatvenodähåtam | ekädaçém upoñya sampürëa-dvädaçyäà ca tadä päraëaà kåtaà sat dvädaça-dvädaçé-puëyaà hanti iti | na garbhe viçate naraù iti | na garbhe viçate jantuù ity ädinä ca vaïjulyä mähätmya-viçeña uktaù, na tu tatra mumukñor evädhikäro darçita iti | täsäm añöa-mahä-dvädaçénäà sarväsäm eva nityatväd iti dik | pürëäpy ekädaçé tyäjyä ity ädi vacanänäà ca viñaya-vyavasthägre lekhyä ||374-376||
|| iti vaïjulé ||

atha trispåçä


näradéye—

ekädaçé dvädaçé ca rätri-çeñe trayodaçé |

trispåçä näma sä proktä brahma-hatyäà vyapohati ||377||

adhunä trispåçä-dvädaçéà likhati—ekädaçé ity ädinä päraëam ity antena ||377||


kaurme—

ekädaçé dvädaçé ca rätri-çeñe trayodaçé |

tribhir miçrä tithiù proktä sarva-päpa-harä småtä ||378||

upaväsaù kåtas tasyäà sadä pätaka-näçanaù |

ekädaçé dvädaçé ca rätri-çeñe trayodaçé |

tatra kratu-çataà puëyaà trayodaçyäà tu päraëam ||379||


kià ca—

trispåçaikädaçé yatra tatra sannihito hariù |

täm evopavaset kämé akämo viñëu-tatparaù ||380||

tataç ca tad uktam—

ekädaçé dvädaçé ca rätri-çeñe trayodaçé |

upaväsaà na kurvéta putra-pautra-samanvitaù || iti |

tat pariharati—trispåçeti | kämé dhana-puträdi-käma-yuktaù | akämo vaiñëavaù | tatra hetuù—viñëu-tat-para iti | yad vä, akämaç ca mumukñuù | viñëu-tat-paraç ca vaiñëavaù | evaà sarveñäm eva tatropaväso vihitaù | etad eva brahma-hatyäà vyapohatéty ädinä sarva-duùkha-doña-müla-päpa-nirasanoktyä tathä tatra kratu-çataà puëyaà ity ädinä sarva-sukha-maìgala-hetu-puëyotpädanoktyä ca partipäditam iti dik ||380||

skände—

ekädaçé dvädaçé ca rätri-çeñe trayodaçé |

upoñyä ca prayatnena mahä-puëya-vivardhiné ||381||

kià ca—

ekädaçé-kalä-yuktä dvädaçé kñéyate yadä |

upoñyä ca mahä-puëyä sarva-päpa-harä tithiù ||382||

sumantu-småtau—

ekädaçé-kalä-yuktä dvädaçé lupyate yadä |

ekädaçé tadopoñyä dvitéyä mokña-käìkñibhiù ||383||

bhaviñye—

ekädaçé-kaläpy ekä dvädaçé sakalaà dinam |

trayodaçé üñä-käle vaiñëavaà tu dina-trayam |

sarva-päpa-haraà präptaà tad upoñyam iti småtiù ||384||

pädme ca—

dvädaçé-saàyutä yatra bhavaty ekädaçé-kalä |

dina-kñaye’pi yä puëyä na daçamyä kadäcana ||385||

trispåçaikädaçé yatra tatra sannihito hariù |

puëyaà kratu-çatasyoktaà trayodaçyäà tu päraëam ||386||

dvärakä-mähätmye—

purä caikädaçé svalpä ante caiva trayodaçé |

sampürëä dvädaçé madhye trispåçä sä hari-priyä ||387||

trispåçäà dvädaçéà präpya kurute pürva-väsaram |

tenätmanas tu kalyäëaà dagdhaà päpägninä dåòham ||388||

|| iti trispåçä ||

atha pakña-vardhiné


brahma-vaivarte vyäsoktau—

tithiù sa-çalyä parivarjanéyä

dharmärtha-kämais tu budhair manuñyaiù |

vihéna-çalyäpi vivarjanéyä

yady agrato våddhim upaiti pakñaù ||389||

pakña-vardhinéà likhati–tithir iti dväbhyäm | pakña iti pakñänto’mävasyä pürëimä vety arthaù ||389||


anyatra ca—

darçaç ca paurëamäsé ca sampürëä vardhate yadi |

dvitéye’hni nåpa-çreñöha sä bhavet pakña-vardhiné ||390||

tad eva spañöayati—sampürëä saté dvitéye’hni pratipad-dine yadi vardhate ||390||

evaà mahatyo dvädaçyaç catasro darçitäù kramät |

unmélané vaïjulé ca trispåçä pakña-vardhiné ||391||

ete ca mahä-dvädaçé-bhedä iti spañöatayä likhati—evam iti | likhita-çuddhaikädaçé-tyäga-prakäreëa ||391||

aparäç ca catasras tä jïeyä nakñatra-yogataù |

jayä ca vijayä caiva jayanté päpa-näçiné ||392||

nanv añöau mahä-dvädaçyaù prasiddhäù ? tatra likhati—aparäç ceti | tä mahä-dvädaçyaù ||392||

tatra tatra viçeñaç ca yo’nyaù kåñëärcanädikaù |

lekhyaù so’gre viçeñeëa tat-tan-mukhya-nirüpaëe ||393||

nanu tatra kena nakñatreëa katamä syät ? kena vä püjäd-viçeñeëa täsäà mahattvam ? tatra likhati—tatreti | jnmélanyädau jayädau ca, viçeñeëa asädhäraëatayä, täsäà madhye nirüpaëam agrato lekhyaà, tasmin ||393||

atha pürvopaväsädi-samädhänam

evaà dvädaçya-våddhau ca pürvopoñyeti yad vacaù |

tathä tyäjyä trispåçä ca kåñëäpy ekädaçéti yat ||394||


tatha ca skände—

pürëä ekädaçé tyäjyä vardhate dvitayaà yadi |

dvädaçyäà päraëäläbhe pürvaiva parigåhyate ||395||

ekädaçé dvädaçé ca rätri-çeñe trayodaçé |

trispåçä tad aho-rätraà nopoñyaà tat sutärthibhiù ||396||

evaà çuddha-tyäge vaiñëavänäà vrata-niçcaya-vacanäni saìgåhyädhunä tad-virodhény anyäny api vacanäni vyavasthäpayan likhati—evam iti | likhita-vaiñëava-vrata-niçcaya-prakäreëa | dvädaçyä avåddhau trayodaçé-dine våddhy-abhäve sati pürvä ekädaçé evopoñyeti yad vacaù | pürëäpy ekädaçé tyäjyety ädi-vacanam | tatheti samuccaye | trispåçaikädaçé tyäjyety arthe ekädaçé dvädaçé cety ädikaà yad vacaù | tathä kåñëaikädaçy api tyäjyety arthe ca—yathä çuklä tathä kåñëä ity ädi vacaù | etat sarvaà vaiñëavetarän avaiñëavän gåhasthän prati manyatäm ity uttara-çlokenänvayaù | tat-tad-vacanam eva likhati—pürëety ädinä sadä gåhéty antena | dvitayaà ekädaçé dvädaçé ca | päöhäntare parataù agre yadi vardhate ekädaçy eva, dvädaçyäà päraëasya vrata-samäpti-kälasyäläbhe ca sati | abhäve iti kvacit päöhaù | evaà ca dvädaçé våddhir apekñitaiva | pürvä eva ekädaçé prathama-dinam | pürëeti päöhe’pi sa evärthaù | ata evoktaà bhåguëäpi—

sampürëaikädaçé yatra prabhäte punar eva sä |

tatropoñyä dvitéyä tu parato dvädaçé yadi || iti |

etädåçäny anyäni vacanäni santi täni ca vaiñëavänäm anupädeyatvät na saìgåhétäni | evam agre’pi jïeyam | evaà dvädaçy-avåddhau pürva-dinopaväsa-vacanaà likhitam | adhunä puträrthinäà gåhasthänäà trispåçänupaväsa-vacanaà likhati—ekädaçéti ||394-396||


ato viñëu-dharmottare—

ekädaçé yadä våddhä dvädaçé ca kñayaà gatä |

kñéëä sä dvädaçé jïeyä naktaà tatra vidhéyate ||397||


skände ca—

ekädaçé kalä yatra dvädaçé ca kñayaà gatä |

tatra naktaà prakurvéta nopaväsaà gåhäçramé ||398||

sutärthinäà trispåçänupaväsam eva tatra naktaà vidhänataù sädhayati—ekädaçéti dväbhyäm | naktaà nakta-bhojanaà | tac ca kiïcit phalädinaiva | vratasya nityatvät | etac cägre vyaktaà bhävi ||397-398||


bhaviñyottare çré-kåñëa-yudhiñöhira-saàväde—

yathä çuklä tathä kåñëä dvädaçé me sadä priyä |

çuklä gåhasthaiù kartavyä bhoga-santäna-vardhiné ||399||


kià ca—

saìkräntyädy-upaväsena päraëä na yudhiñöhira |

ekädaçyäà ca kåñëäyäà jyeñöhaù putro vinaçyati ||400||


kià ca—

çayané-bodhané-madhye yä kåñëaikädaçé bhavet |

saivopoñya gåhasthena nänyä kåñëä kadäcana ||401||


ata eva gobhilaù—

ekädaçyäà na bhuïjéta pakñayor ubhayor api |

vanastha-yati-dharmo’yaà çukläm eva sadä gåhé ||402|| iti |

adhunä gåhasthänäà kåñëaikädaçé-tyäga-vacanäni likhati—yathety ädinä | çuklä gåhasthaiù kartavyeti tathä kåñëäyäà jyeñöha-puto vinaçyati ity ädinä käminaù putravato gåhasthasya kåñëaikädaçy-upaväso niñiddhaù | tatra ca cäturmäsyäù kåñëaikädaçyas tenäpi kartavyäù ity äha—çayanéti | çayané-bodhanyor ekädaçyor madhye | çukläm eva sadä gåhé ity anena ca naivopaväso niñidhyate, vratasya nityatvät | kintu tatra püjädi-niyama-viçeña eva niñidhyato tac ca çré-kåñëa-deväcärya-vopadeväcäryädibhir eva sa-vistaraà vyäkhyätam astvéty atas tathätra vaiñëava-kåtya-likhane’napekñyatväc ca, kià tad-vistäraëena ||399-402||

etat sarvaà tathänyac ca vacanaà vaiñëavetarän |

gåhasthän putra-vittädi-tat-parän prati manyatäm ||403||

etat likhitaà sarvaà vacanam | tatheti samuccaye | tädåçaà vä anyat mahä-dvädaçy-añöakaà kämyam ity ädi-paraà ca yad vacanaà, putra-vittädi-tat-parän ity avaiñëava-lakñaëam | pürvaà çukra-mäyä-kalpitatvena biddhopaväsa-vacanänäà samädhänaà kåtam | idänéà ca vaiñëavävaiñëava-bheda-vyavasthayä kadäcic chuddhä-tyägena para-dinopaväsädi-virodha-vacanänäà kåtam iti viçeñaù | tatra ca, yadyapi biddhopaväsa-tyäge vaiñëavena na kartavyaà tad-dinaikädaçé-vratam ity ädäv ivätra tathä unmélanyädiñu phala-viçeña-çravaëät | tathä kvacic ca tatra sannihito hariù ityädi | kvacic ca viñëu-tat-paraù ity ädi  çabda-våtteù | tathä çré-viñëu-préëanatvena mahä-dvädaçy-añöakasya vaiñëaveñu nityatväc ca vaiñëavävaiñëava-bhedenaiva vyavasthä sädhéyaséti mahatäà sammatam iti dik | ata evägre lekhyaà—vaiñëava-sammateti ||403||


ata eva märkaëòeya-puräëe—

sampürëaikädaçé yatra parataù punar eva sä |

pürväm upavaset kämé niñkämas tüttaraà vaset ||404||

evaà pürvopaväsädikam avaiñëava-viñayakaà para-dinopaväsaà ca vaiñëava-viñayakam iti vyavasthäpya likhita, tad eva çré-märkaëòeyädy-ukta-vyavasthayä sädhayati—sampürëeti caturbhiù | kämé puträdi-kämavän, niñkäma-çabdena gåhastho’pi grähyaù | tasyäpi niñkämatä-sambhavät | ata eva skändädau—niñkämas tu sadä gåhé ity ädi | atra ca kämitvenävaiñëavatvaà niñkämatvena ca vaiñëavatvaà susiddham eva ||404||

trikäëòa-maëòalena ca—

sampürëaikädaçé yatra prabhäte punar eva sä |

uttaräà tu yatiù kuryät pürväm upavased gåhé ||405||

yatir iva | yatiù niñkäma ity arthaù |  gåhé sakäma ity arthaù |  likhita-nyäyät | tatra ca präyo yater eva niñkämatayä gåhiëaç ca sakämatayä yati-gåhi-çabda-prayoga iti dik ||405||


skände—

niñkämas tu gåhé kuryäd uttaraikädaçéà sadä |

prätar bhavatu vä mä vä dvädaçé ca dvijottama ||406||

prätas trayodaçé-dine dvädaçé bhavatu vä, na bhavatu vä, tathä uttaräm evaikädaçéà niñkämo gåhasthaù sadä kuryät | na tu pürväm ity arthaù ||406||


viñëu-rahasye vyäsenäpi—

çuddhaiva dvädaçé räjan upoñyä mokña-käìkñibhiù |

päraëas tu trayodaçyäà püjayitvä janärdanam ||407|| iti |

mokño janma-maraëädi-saàsära-bandhato muktiù | yad vä, mokñayatéti mokñaù çré-viñëuù | yad vä, akära-praçleñeëa amokñaà bhagavat-prema | tad-äkäìkñävadbhiù | janärdanaà püjayitveti vaiñëava-titherdvädaçyä abhäve tasyäà päraëe kåtyasya bhagavat-püjä-viçeñasya trayodaçyäm api vidhänäjïayä sandeho nirastaù ||407||

tädåço’pi gåhastho’tra paraà puträdi-kämukaù |

upaväsasya nityatvät kiïcid bhakñyaà prakalpayet ||408||

nanu, naktaà tatra vidhéyate ity ädinä putravataù kämino gåhasthasya naktaà vihitaà, tasyäpi kathaà tat saìgacchatäà na bhoktavyaà ity ädinädhikära-nirëaye sarveñäm eva bhojana-niñedhät ? satyaà, tenäpi kathaïcid avaçyaà vrataà paripälanéyam eveti likhati—tädåçaù avaiñëavo’pi, ataeva paraà kevalaà puträdi-kämukaù | trispåçä-dine kiïcit payo-mülaà phalädikaà vä bhakñyaà vä prakalpayet, ähäraà kuryät, tac ca pürvaà likhitam eva ||408||


tad uktam—

upaväsa-niñedhe tu kiïcid bhakñyaà prakalpayet |

no duñyaty upaväso’tra upaväsa-phalaà labhet ||409|| iti |

ataù kiïcid bhakñya-prakalpanäd dhetor upaväso na duñyati | upaväsa-phalaà ca labhed iti ||402||

itthaà çästra-vicäreëa çiñöäcäränusärataù |

ekädaçé-vyavastheyaà kåtä vaiñëava-sammatä ||410||

evaà vaiñëavävaiñëava-bhedena vyavasthäà likhitvä nirëaya-prakaraëm upasaàharan likhati—ittham iti | çästra-vicäreëa yaù çiñöänäm äcäras tad-anusäreëa | yad vä, na kevalaà çästra-vicäreëa kintu çiñöäcäränusärataç ca | vaiñëavänäà sammatety anena vaiñëavetaräëäà gåhiëäà biddhäyäm apy upaväsas tathä ekädaçé-dvädaçyor våddhyaiva sampürëaikädaçi-tyägaù | tathä trispåçäyäà cäturmäsya-varti-vyatirikta-kåñëaikädaçyäà cänupaväso vyavasthäpitaù | tac ca saìkñepeëädau likhitam eva | vaiñëavänäm anupädeyatväc cätra vistareëa nälekhéti ||410||

vidväàso’py atra müòhäù syur vinä kåñëa-prasädataù |

ataù sadäsau nirdhäryä påñövä bhägavatottamän ||411||

atra ekädaçé-vyavasthäyäà vidväàsaù çästra-vido’pi vimüòhäù syuù çukra-mäyädinä | tac ca bhagavad-anugrahäbhäväd eveti likhati—vineti | asau vyavasthä ekädaçé vä ||411||


tathä ca märkaëòendradyumna-saàväde—

dvädaçyä nirëaye bhüpa müòham atra jagat-trayam |

atra müòhä mahépäla präyaço ye naräù purä ||412||

purä präcénä api naräù | kim utärväcénä ity arthaù |  naräsurä iti päöhe nara-rüpä asurä daitya-prakåtayo mänuñä ity arthaù ||412||


ata eva sauradharmottare—

mahä-puëyatamä hy eñä dvädaçé phalato’dhikä |

çodhayitvä sadä käryä samyag daivajïa-sattamaiù ||413||

daivajïa-sattamair gaëaka-çreñöhair dvära-bhütaiù çodhayitvä ||413||

atha sandeha-nirasana-vidhiù

viñëu-rahasye çré-brahmoktau—

arcayanti sadä viñëuà mano-väk-käya-karmabhiù |

teñäà hi vacanaà käryaà te hi viñëu-samä matäù ||414||

 atra ca gaëakänäà vyavasthäpakänäà ca çästra-vidäà bahünäà vivädena sandehe sati çré-bhagavad-bhakti-paräëäà vacanenaiva vyavahartavyaà, na tv anyeñäm iti likhati | arcayantéty ädinä yävat-samäpti | arcayanti sevante | mano-väk-käyänäà karmabhiç ceñöäbhiù | smaraëa-kértana-paricaryädibhir ity arthaù ||414||

kaurme çré-bhagavad-uktau—

saàspåñövä vaiñëavän viprän viñëu-çästra-viçäradän |

cérëa-vratän sadäcäräàs tad-uktaà yatnataç caret ||415||

sampåcchyeti vaktavye sampåñövety ärñam | cérëa-vratän—samäpita-sva-niyamän ||415||

pädme vaiñëava-tantre—

itihäsa-puräëa-jïäù småti-siddhänta-vedinaù |

väsudeva-priyä ye ca tad-uktaà vaidikaà bhavet ||416||

vaidikaà vedoktam iva ||416||

atha tatra varjyam

viñëu-rahasye kaurme ca—

yeñäà na käraëaà vedä na viprä na janärdanaù |

tanträëi dharma-çästräëi teñäà väkyaà vivarjayet ||417||

vedädayä na käraëaà pramäëam | tanträëi ägama-çästräëi ||417||

vaiñëava-tantre—

yeñäà gurau na japye vä viñëau ca paramätmani |

nästi bhaktiù sadä teñäà vacanaà parivarjayet ||418||

japye mantre ||418||

skände—

yeñäà viçveçvare viñëau çive bhaktir na vidyate |

na teñäà vacanaà grähyaà dharma-nirëaya-siddhaye ||419||

çive parama-maìgala-svarüpe | yad vä, çive ca çré-rudre ||419||

kià ca—

païcarätra-puräëäni setihäsäni mänaväù |

ye vinindanti teñäà vai vacanaà parivarjayet ||420||

itihäsä mahäbhäratädayas tat-sahitäni ||420||


ataeva yäjïavalkyaù—

puräëaà païcarätraà ca vedäù päçupatäs tathä |

atipramäëäny etäni na hantavyäni hetubhiù ||421||

hetubhiù kutarka-vijåmbhita-hata-vädair na hantavyäni na khaëòayitavyäni ||421||

iti çré-gopäla-bhaööa-vilikhite çré-bhagavad-bhakti-viläse 

ekädaçé-nirëayo näma 

dvädaço viläsaù 

||12||

